
Pendahoeldean.

Oeang ada satoe benda jang kita selaloe
moesti tjari, tapi djangan bikin itoe benda djadi
kita poenja toean, atawa sebagi kita poenja
Allah, kerna kaloe manoesia satoe kali soeda
mendjadi boedaknja oeang, roesak dan moes-
nalah marika poenja pri kamanoesiahan dan
antjoerlab moreelnja. '

Tjinta, ada soeatoe pengrasahan jang moeda
datengnja tapi soeker di oesirnja, teroetama
itoe perasahan bila toemboeh idi hatinja se-
soeatoe gadis jang belon kenal apa artinja
otjiinta®, tjilakalah marika bila perasahan tjinta-
nia sampe tida terbales. Pengharepannja ilang,
kemaoeannja habis, katjerdikannja moesna dan
kageembirahannja terbang.

Sebagi orang teea, iboe dan papa-papa ha-
roes mengatahoei ini, dan soeka menjelidikin
djoega angen - angennja sang poetri, soepaja
marika tida alamken nasib djelek sebagimana
jang kita toetoerken diatas ini. Tjeritahan ini,
sabetoelnja soeda terdjadi sesoenggoehnja, ma-
kanja nama tempat dan nama orangnja Kkita
soeda atoer begitoe roepa, soepaja dirinja jang
tersangkoet tida merasa terhina dalem ini tjerita,
jang moedah-moedahan kita harep bisa djadi
nasehat bagi sekalian pembatja.

Penoelis.



1938 - 1939

Lagi 15 hari sedari tibanja ,Penghidoepan”
di tangan pembatja, taon 1938 aken sampe di
achirnja dan diganti dengen taon 1939, jang
moelai mengintip dengen roman berseri, me-
ngasi harepan baek pada siapa sadja jang sela-
loe soeka berdaja boeat beroleh kebaekan dan
kabroentoengan.

Taon 1938 berlaloe dengen tinggalken ba-
njak peringetan dan pengalaman bagi siapa jang
soeka perhatiken pada langka - penghidoepan-
nja. Dari itoe pengalaman kita haroes bisa tarik
banjak pladjaran oentoek kita poenja penghi-
doepan kadepanin.

Dengen masoeknja taon 1939, ,Penghidoep-
an“ djadi beroesia tjoekoep 14'taon. Selama itoe
14 taon ,Penghidoepan* tida brentinja soegoe-
ken pembatjanija tjerita- tjerita jang mengandoeng
pengataoean dan penerangan.

Dengen saben-saben soegoeken tjerita jang
meloekisken soeal penghidoepan, harepan kita -
adalah sebisanja kasi hiboeran dan pengoen-
djoekan berfacdah pada sekalian pembatja. Kita
ingin isihnja ,Penghidoepan® sedikitnja bisa
mengasi kagoena'an pada tiap-tiap terbitnja.

»Penghidoepan® poenja extra Sairan, leloe-
tion dan teroetama Oetfapan orang-orang ter-



inashoer selaloe dapetken samboetah jang gdem-
bira dari sekalian pembatja.

Dan boeat taon 1939 jang mendatengin, kita
sekalian directie, redactie dan administratie
dengen ini djalan oetjapken Slamet Taon Baroe
pada semoea pembatja dan pembantoe dan
biarlah kita sekalian nanti hadepin ini Taon
jang baroe dengen hati taba dan penoe peng-
harepan baroe.



KABAR ADMINISTRATIE

Toenggahan abonnement
Pembatja jang sampe ini hari belon
bajar loenas abonnement bagian Oct.
sampe Dec. 1938, kita harep soeka per-
loeken kirim postwissel selambatnja
sampe tanggal 10 Januari 1939. )
Boeat mana lebi doeloe trima kasi.

Motto; QOewang moesti di tjari
Tapi djangan di'taro di atas kepala,
Kerna oewang djangan setori—
Djangan di ajoendjoeng sebagi Allah,

Kaloe kita loepahin diri—
Kita moeda menajadi gila,

* QOepama djalan di oetan doeri—
Dimana indjek, serba sala.

6

Manoesia poenja kasoesahan,

Itoe tjoema sebagi pertjobahan,
Siapa jang trima dengen kasabaran,
Achirnja dapetken kaberkahan.

FH AWA oedara ada sanget panas dirasa-

innja. maskipoen sang Betara Soerija lama
mengilang ka djoeroesan seblah Koelon boeat
mengaso di selah selabnja goenoeng. Sekalian
machloek Allah jang berdjiwa sama keliatan
poelang di masing masing tempatnja, teroetama
binatang Boeroeng, jang sambil kasi denger
soearanja jang merdoe dan berlompat lompat-
an di tjabang tjabangnja poehoen, ada tertam-
pak goembira dan merdika sekali.

Plahan plahan tapi tentoe oedara semingkin
gelap, lampoe lampoe gas jaug menerangken
straat besar soeda dipasang, hingga tertampak
terang sekali, katjoeali di dalem gang ketjil
jang biasa ‘mendjadi sarangnja kacem ‘miskin,
kaoem djembel keliatan tinggal gelap boeat
serta kadang kadang djoega siarken hawanja
jang tida sedep bagi idoeng.

Sang remboelan jang keliatan masi somplak
(sebela) telah gantihin kewadjibanaja sang Be-
tara Soerija boeat terangin sang djagat. Begi-
toe permei ada ' tjahajanja itoe poetri malem,
hingga membikin tersengsem bagi siapa sadja
jang menampak sinarmja, seaken aken sacrang
gadis jang tjantik sedeng bersenjoem senjoem.

Kapan itoe keadahan, jang merawanken hati
sedeng di pandeng sama roepa seneng dan
tentrem oleh banjak orang., sebaliknja di per-
karangan depan: dari. satoe roema. petak jang
pernahnja di Gang Klenteng-Batavia Stad, ada
doedoek dengen senderin ' kepalanja di tiang.
pintoe, satoe gadis Tionghoa, sama parasnja
jang ‘mengoendjoeken kasedian. Sebagi/ b0¢ktl
bagimana besar ada kasediannja itoe. gadis, ini
ternjata dari marika poenja tarikan 'napas‘jang
saben saben ada terdenger begitoe pandjang.
" la sebetoelnja ada nona Tan Kim.nio, poe-
trinja oom Tan Koen-seng almarhoem. Dima-
sanja oom Koen:seng masi hidoep, 'maskipoen
marika poenja keadahan tida terlaloe mampoe;
_tapi ada tjoekoep boeat marika poenja kaper—
“Toean h:doep setjaral’ saderhma. 'Kerna: oom

Koen - seng ada bekerdja sebagi boekhouder
dari sala satoe firma Europa di Pasar Pisang,
dengen dapet salaris f 250.— per boelan.

Tapi, sedari itoe orang toea menoetoep ma-
ta, nona Kiem - nio berikoet djoega iboenjz,
poenja keadahan djadi begitoe melarat, hingga
boleh dibilang makan pagi sore tida, betoel
ajahnja si.gadis poenja pendapetan bisa dibi-
lang besar djoega, tapi memang soeda oemoem~
nja. bagi kaocem boeroek, baik. dari bangsa
apa poen, semingkin besar pendapetannja, se-
mingkin besar lagi pemakeannja, lantaran mana
waktoe itoe orang toea menoetoep mata,hing-
ga tibah tjoekoep sadja boeat oeroes pemgoe-
boeran : djinasatnja, samentara boeat penghi-
doepannja itoe iboe dan poetri, tida ada, mem-
poenjai apa apa sama sekali.

;Lain hal lagi jang sanget menjedihken, adalah
njonja Koen-seng selamanja ditinggal soeami-
nja; saben saben kewarasannja terganggoe.

Djadi boeat goenanja marika poenja penghi-
-doepan, itoe: gadis soeda moesti banting toelang
saorang diri, tjoema kadang kadang bilah
iboenja poenja kewarasan tida terganggoe, ia
membantoehin djoega gadisnja membikin koe-
we koewe .atawa lain lain degasgan lagi
boeat dikirim ka bebrapa koffiebuis, jang me~
mangnja ada mendjadi marika poenja lang-
ganan; i ntlic o ; ‘

. Tapi, maski. begitoe, toch djoega marika
poenja kaperloean roema tangga saben saben
‘alamken kakoerangan. Kerna keoentoengan jang

itoe gadis dan iboenja dapetin dari dagangan-
nja, ada sanget sedikit hingga tida menjoekoep-
in sama kaperloeannja.

Djoestroe di itoe maleman sebagimana kita
soeda kasi pembatja liat keadahannja nona
Kimenio, adalah itoe gadis sedeng koetjoerken
aer matanja boeat jang kasekean kalinja, kerna

- menampak keadahannja sangiboe, jang sedeng

dalem keadahan sakit terlentang di atas pem-
baringan, sementara keadahan oewangnja ada
mengenesken. ;

Dia maoe antepin sadja itoe iboe merinti
rinti bahna menahan sakitnja, ia merasa tida
tegah, sebaliknja ia maoce panggilin dokter
maoepoen sinshe, ia sedeng tida mempoenjai
oewang, lantaran begitoe, bahna terlaloe djeng-
kel nona Kim-nio soeda koetjoerken aer ma-
tanja sambil memandeng sang poetri remboelan
jang tjahajanja begitoe permei.

,,Oh, Allah jang Maha Koeasa!* meratap
Kim nio dengen pelahan. ,,Apakah jang men-
djadi akoe poenja kadosahan, makanja akoe
moesti alamken ini matjem hoekoeman jang
begitoe berat. Ini masi tida apa kaloe oepa-
manja akoe poenja diri sendiri jang moesti
alamken itoe hoekoeman, tapi akoe poenija

" iboe jang tida berdosa moesti djoega alamken

itoe kasengsarahan jang mengenesken! Apatah
goenanja akoe poenja hidoep, bilah akoe tida
mempoenjai  kemampoehan boeat mendjaga
kaperloeannja akoe poenmja iboe, orang toea
jang satoe satoemja jang akoe moesti djoen-

djoeng di atas kepalakoe?*

..Boekankah lebih baik akoe kombali sadja
ka lobang koeboer ?* menanja poela itoe gadis
pada dirinja sendiri sasoedanja ia berdiam sa-
koetika lamanja. ,,Ah, tida boleh, kaloe akoe
tinggalken ini doenia, akoe poenja iboe djadi
tjoema saorang diri sadja, hingga ia djadi tida
dapetken pengrawatan sama sekali; boeat ka-
pentingannja akoe poenja iboe, akoe tida boleh
ambil poetoesan jang nekat, hanja moestiakoe
trima sadja akee poenja nasib, maskipoen bagi-
mana berat adanja itoe kasengsarahas.*

Begitoelah zonder merasa lagi, bebrapa djam
soeda berlaloe, sedari itoe gadis jang bernasib
malang berdiri disitoe dengen koetjoerxen aer
matanja. Biarpoen ia soeda ambil poetoesan
tetep tinggal hidoep goena merawatin iboenja,
tetapi ia soeda tida mampoe tahan mengalirnja
ia poenja aer mata, oleh kerna hadepken itoe
kasoekeran kasoekeran dan penghidoepan jang
begitoe melarat setiap harinja. Boleh djadi ia
tida bakal begitoe doeka, kaloe sadja itoe ke-
melaratan tjoema ditanggoeng oleh dirinja
sendiri; tapi itoe kasoesahan soeda di zlam-
ken djoega oleh iboenja, siapa ada dalem ke-
adahan sakit sakitan sadja.

Goena briken apa apa jang mendjadi ka-
inginannja iapoenja iboe, sabetoelnja nona Kim-
nio ingin djoeal atawa gadeken iapoenja segala
apa sadja, tetapi itoe barang barang jang bisa
di djoeal maoce poen di gade, soeda lama abis,

_hingga di badannja soeda tida ada apa apa

lagi jang berharga, katjoeali itoe gadis poenja
kahormatan diri. : :

[toe sebab djoegalah jang soeda membikin
perasahan hatinja itoe gadis sebagi djoega di-
iris iris, hingga iapoenja aer mata soeda me-
ngoetjoer semingkin deres.

,,Oh, Alleh jang maha Soetjil Apatah isi
memang soeda mendjadi akoe poenja proen-
toengan; soeda mendjadi akoe poenja takdir,
jang soeda di moestiken sedari akoe baroe
terlahir 7'* meratap itoe gadis dengen soeara-
nja jang terpoetoes poetoes. ; ;

L e
¢ * :

,Kim| Kaoe lagi gandangin apa disini?
Boekankah hari soeda djace malem, nanti be-
sok pagi bisa kasiangan bikin koewe koewe
jang kaoe baroesan soeda adonin,” katanja
njonja Koen-seng sakoenjoeng koenjoeng. :

Nona Kim-nio jang tida kira kaloe iboenja
bakal dateng samperin padanja, soeda djadi
sanget kaget serta boerce boeroe soesoet aer
matanja, soepaja itoe iboe tida 'mengatahoei
kasediannja, sambil mendjawab:

,,Tida mama, saia tida toenggoein apa apa,.
tjoema saia merasa kagershan di dalem, dan
tidoer djoega tida 'bisa poeles. Saia harep ‘ma-
ma boleh tidoer sadja doeloehan, 'sabentar lagi
djoega saia masoek.'” o e

,.Sekarang soeda malem anak!" " e

", Biarlah, mama, sabentar la i saia masoek.”

',,Akoe kceatir kaoe ‘ixant‘i”g

AEENEE  TBR Y i

jadi‘ kasiangan,



Doea Kembang v

besoek.

,,Tida mama, saia nanti boenjiken weker,
soepaja pada djamnja jang tentoe saia bisa
bangoen.*

.. Tapi, boekankah tadi siang kaoe ada bilang
jang kaoe poenja badan rasanja sanget tjape,
kenapakah sekarang kace masi belon maoce
tidoer boeat ilangken kaoe poenja rasa lelah,*
kata poela itoe iboe sambil pandeng gadisnja
_poenja moeka, seaken aken itoe iboe ingin
tace apa jang sedeng di pikir oleh si gadis.

" Dengen roepanja jang lesoe dan toendoekin
kepalanja nona Kim-nio_laloe bertindak masoek,
:sesoedan)a koentji iapoenja pintoe. Koe;ika
masoek. dalem kamatnia zonder toetoep klam-
bae lqgi ia tgllah{ antmgken dirinja_ 31 atas
pembarmgap sqn;bll koen;oerken poela aer
matanja. . | |
’ Maskxpoep sabetoelnja itoe waktoe ajaroqm-
nja lontjeng soeda engocnd}oekqn angka 11,
1oqh ga@xs lqi:q1I eldn merasa ngantoek malah
satqfab. ‘Fb? mn]a hatm!a ia, tasaken
d}&}g bgtl;ambafx roewet ‘lagx 273

aloe ia, tlda‘ kOeaur nanti iboeqia d dl'
menoexoet kesel hati,' ia soe a lama menppgls

1ggeroeng. geroenb 'M,_

ebahkn;)a n)qua Koen-seng peen i:qekannla
txda tage, tentang aseﬂnann;a ;apoen;q gj
jang;s a(l;ud(n mata, tiaiplX sebagi s satoe 1bq kin.
dquen C!

deagen di %l?m sakits nvipﬁt%ak 2 b b°'~’4‘r
oeali s ari itoe nj nja
b@i‘soecjjoet?iepa 'Xﬂahujﬂ M ha Iﬁqga‘a%



‘BOENGAH..........

Oleh: Tan Tjoei Tjiang, — Batavia.

Didalerﬁ taman 'koe bérdialaﬂ~d]alan,
"Nampak boengah warnanja berlainan,
Kaloe disitoe medan adoe ketjantikan,
Adalah marika sedang bersaing-saingan . .

Jang tjantik anggep dirinja mehang,
Siarken haroem selakoe menantang,
Tingkanja sombong lakoenja garang,

o

Seperti doenia iapoenja saorang........ e

Tiba® dateng sang koembang,

Dari satoe kelaen tjabang,

Jang djelek ia ta pandang.

Madoe simanis di'isep laloe terbang......

Teroesaklah iapoenja kehormatan,
Kerna gara® iapoenja kesombongan,
Maka berhati-hatilah nona sekalian,

Soepaja padamoe djangan sampe kedjadian .

-




8 PENGHIDOEPAN

boeat briken kaberoentoengan pada poetrinja
di hari harian jang bakal dateng.

* Diam diam itoe iboe poen koetjoerken aer
matanja, ia merasa kasian dan sajang pada
poetrinja jang sabidji mata, siapa soeda kerdja
berat siang hari malem, goena dapetken sedikit
oewang boeat tjoekoepin marika poenja kad-
- perloean sehari harinja dalem roemah tangga,
teroetama mengobatin dirinja, jang saben saben
soeda terserang penjakit heibat serta moesti
berbaring di pembaringan bebrapa hari lama- .
‘Bja.

,Ja. anak| Apa jang soeda mendjadi kaoe
poenja peroentoengan, makanja ~ kaoe boleh
alamken nasib jang begini roepa djeleknija;
boekan sadja kaoe selaloe kakoerangam apa .
apa jang mendjadi kainginanmoe, tetapi djoega
kaoe soeda moesti banting toelang siang hari
malem, goena piara kaoe poenja iboe ini. Oh,
Allah, berkahinlah pada dirinja si Kim-nio di
kari jang bakal dateng, brikenlah -kaberoen-
toengan hidoep padanja, jang ia kakoerangan
diwaktoe sekarangnja,’‘ begitoe ada kadenger-
an soeara mengrendengnja itoe njonja toea
sambil soesoet aer matanja.

,,Brangkali akoe jang soeda bikin iapoenja
penghidoepan djadi bertambah berat, kaloe
sadja akoe bisa menoetoep mata lebih siang, -
ia poenja tanggoengan tentoe bakal djadi se-
dikit entengan, boleh djadi ia tida oesa seksa
dirinja sampe begitoe roepa sebagi sekarang.
Ja, naka! Oh Allah!* :

Satelah soeda oetjapken itoe bebrapa per-
katahan jang menmandaken bagimana besar ada
kadoekahannja itoe njonja toea terhadep kaz
melaratannja jang di hadepken oleh ia dan
poetrinja, ia soeda djadi menangis sedi se-
kali, ia sendiri sampe tida tace brapa lama
ja soeda tinggal begitoe roepa, kerna saking
lelahnja, ia soeda djadi poeles, hingga sampe
kabesokan paginja, dimana poetrinja soeda
lama bangoen boeat bikin koewe.

Dengen troepanja jang lesoe itoe iboe ber-
tindak ka dapoer goena kawanken poetrinja,
jang waktoe itoe ada sedengnja repot sama
pakerdjahannja; hingga ia sampe tida mengas
tahoei kaloe sang iboe soeda ada berdiri di-
blakangnija.

..Wa, Kim! Kaoe betoel betoel ada terlaloe
tjape sama ini matjem pakerdjahan, boekan ?*
achirnja menanja itoe mama, jang soeda bikin
gadisnja djadi .sedikit terprandjat.

,,Oh, tida ibce! Kenapa kaoe boleh kemari,
boekannja kaoe tinggal betbaring sadja ditem-
pat tidoermoe ?**

Nijonja Koen-seng tida lantas menjaoet, hanja
ia pandeng parasnja itoe gadis, dengen pera-
sahan sanget berkasian dan terharoe.

Samentara Kim-nio sendiri, jang sabetoelnja
baroesan sadja abis menangis, soeda djadi ke-
takoetan, ketakoetan itoe iboe nanti djadi ta-
toeroetan djengkel, hingga bisa bikin iapoenja
penjakit djadi bertamba berat. Lantaran begi-
toe. itoegadissoeda boeroerboerce toendoekin

kepalanja seaken - aken ia tida maoe kasi liat
parasnja pada sang iboe, serta kerdja' teroes
bikin kiaar iapoenja dagangan seperti biasanja.
' Zonder banjak rewel lagi, itoe njonja toead’
berlaloe dari itoe roewangan, tinggalin poe-
trinja boeat lampiasken iapoenja kasedian hati.
“'Oh, penghidoepan, tjoema djadi satoe per-
tjobahan !

Raden Adjeng Rohaja”

AKEN BERKENALAN
pada

Sekalian pembatja
.PENGHIDOEPAN"

Laen nomer.
Tanggoeng meresep!




¢ gl i

"'Orang moeda memang begitoe tabeatnja;
Gampang tergoda pikirannja, e
Selaloe ketarik sama kamenterengan doenia,
Zonder inget apa risiconja. :

AN Liang - djin, ada satoe pemoeda jang
A tida ketaoean betoel dari mana asalnja,
tjoema sebagian orang jang kemal padania, te-
lah- bilang: ,,Liang-djin ada pemoeda dari Kuala
Lumpoer - Singapore.*’ : o8 ;
Liang-djin poenija, boedi bahasa bisa dibilang
ada terlaloe haloes boeat, dibilang baloes; ia
selaloe bersenjoem bila berbitjara pada siapa
poen, serta perkatahan - perkatahan janj di-
.oetjapken selaloe enak didengernja, djoestroe
begitoe, tida heran kaloe itoe  pemoeda ada
mempoenjai banjak sekali sobat - sobat, baek
Jelaki maoe poen prempoean. ;
Tjoema satoe tjatjat, atawa memangniaeada
‘bener itoe pepatah koeno jang bilang: ,,manoesia
tida ada jang moeloes, hanja moesti ada sadja
tertjelanja’’, adalah adat kabiasahannja Liang«
djin, terlaloe soeka ketarik sama’ apa sadja
jang mentereng tertampaknja. s, e
Bermoela, dimasahnja itpe pemoeda poesja
keadahan belon bisa dibilang seneng, ia ada
tinggal dalem roemah ketjil di seblah menjeblah

dengen roemahnja nona Kim-nio. Dalem itoe
roemah jang bisa dibilang tiga perampat kosong,
tjoema ada diperabotin dengen korsi, medja
dan randjang bikinan Paal - merah, jalah jang
biasa di seboet oleh orang Batavia, ,korsi,
medja dan randjang OEDIK*, jang harganja
tjoema bebrapa pitjis satoenja.

Dalem itoe babakan, adakaliatan Liang-djin
oendjoeken iapoenja perasahan sympathie pada
diri dan roemah tangganja Kim-nio; banjak kali
itoe pemoeda paksaken dirinja boeat djadi ka-
- wannja itoe gadis dan iboenja, bilah diantara
itoe iboe dan anak ada terbit krisis apa-apa
jang lebih heibat dari biasanja.

Kim-nio, satoe gadis jang masi soetji, jang
belon taoe banjak selak seloeknja penghidoepan,
tida perna impiken kepalsoeanja sesoeatce le-
laki; dengen moeda ia soeda kasi hatinja ter-
tjoeri cleh itoe pemoeda, jang itoe koetika ada
bekerdja denges salaris f 30.— saboelannja,
pada satoe firma Tiong Hoa di Pasar Barce.

Brapa kali marika berdoea keliatan berdoe-
doek berdoeahan sadjs, sambil bajangken ma-
rika poenja penghidoepan di bari- hari jang
bakal dateng, itoe saat-saat jang bakal kasiken
marika kaberoentoengan, kasiken marika rasa-
ken itoe kemanisan doenia, kasedepannja sepa-
sang soeami istri jang hidoep roekoen dalem
satoe woewoengan roemah.

Kapan itoe sepasang kekasih sedeng dalem
keadahan begitoe, njonja Koen < seng dengen
diam-diam berdoa kepada Toehan Jang Maha

Koeasa, boeat kaberoentoengan dan kaslamet-
annja iapoenja poetri. ;

,,Oh, Allah, berkahinlah padanja, brikenlah
padanja itoe rasa beroentoeng jang marika
belon perna dapetken dari kadoea orang toea-
nja; akoe tida djadi menjesel bilah dirikoe sen-
diri jang moesti itjipken ini kamelaratan, asal
sadja poetrikoe dibriken itoe kaberoentoceng-
R

Njonja Koen-seng djadi kandas perkatahan-
. pja jang lain - lain, jang sabetoelnja masi ada
bamjak jang aken dioetjapken. Kerna dengen
mendadak ia dapet liat sagoendoekan awan
item soeda menoetoepin sang mata hari, dima-
na dari oedara jang terang benderang, men-
dadak djadi beroba gelap seaken - aken oramg:
‘jang hendak bersedi dan koetjoerken aer mia=
tanja. 3
,.Ja, kita manoesia poenja penghidoepan
tida beda terlaloe djaoe dengen keadahannja
alam, satoe waktoe kita bergoembira dan lain
waktoe kita bisa berdoeka dan menangis brang-
kali. Ada waktoenja dateng dan djoega ada
waktoenja pergi, hingga segala apa ada ber-
gantoeng dengen djalannja takdir, jang tida
bisa dibanta atawa dilawan oleh manoesia jang
bagimana pinter sekali poen,”” kata lagi itoe
njonja dengen sedikit doeka. jang kamoedian
ia soeda landjoetken poela: ,,Ja, kasian sekali
oepamanja Kim - nio poenja perboeboengan
aken kandas di setenga djalan pada si Liang-
djin, kerasa ia keliatan soeda djato hati betoel

betoel, apatah ia blsa tahan trima' itoe poe-
koelan jang begitoe heibat, zonder membikin
perobahan apa - apa jang berbahaja bagi toe-
boehnja?

»Ja, akoe minta sadja apa jang terbajang
dimatakoe boekannja ada hal jang sabetoelnja
bakal kedjadian,* kata lagi itoe njonja toea.
»Kerna apatah jang mendjadi sebabnja maka
marika poenja perhoeboengan jang begitoe
baik bisa terpoetoes, itoe ' toch ada pikiran-
pikiran jang terlaloe gila darl saorang toea jaug
tetlaloe ketakoetan.*

e * %

Liang-djin, dalem pergaoelan ada banjak di-
soekai oleh iapoenja kawan kawan lelaki dan
prampoean, boleh dibilang saben hari Minggoe
dan hari vrij, tentoe ada banjak jang dateng
mengoendjoengin, boeat adjak itoe pemoeda
plesiran ka pagoenoengan, atawa ka lain-lain
tempat plesiran lagi. -

,;Enko ' Liang-djin, ini" bari ada gxllrannia
bocat kaoe plesiran padakoe berame,'’ kata
satoe di ‘antara doea pemoeda; pada soeatoe
pagi dihari Minggoe, jang baroe dateng di
roemahnja itoe pemoeda.

,wKaoe maoe adjak akoe kemana, enko Kun-
san 7" mena J Liang-djin, sambil mesem serta
silahken tetamoenja doedoek.

“-,Ja, boeat pegi kemana akoe belon bisa
tentoeken,’’ djawabnja Soei-tong, itoe tetamoe
jang  lainnja. ,Jang teroetama, adalah akoe

\

hendak adjar kenal pada enko” Tek«kie, kita
poenja satoe sobat hartawan jang: baik: dan
moerah hati terhadep pada siapa sadja.’ .
.,Ah, akoe tida maoelah; kerna akoe toch
belon kenal padanja,”* katanja Liang-djin. /!
.,Ah, maloe apa sih! Djoestroe kaoe belon
kenal padanja ‘maka kita - berdoea maoe adjar
kenal, pada siapa kaoe bisa . djoega mendjadi
kawannja sebagi kita orang.’" ‘! i £
..Kaloe ada sepantaran dengen. Kkita, ini akoe,
tida kaberatan, tetapi ini jang kaoe maoe adjak
berkenalan ada saorang kaja, hingga akoe.
merasa maloe, kaloe-kaloe nanti orang katahin
bahoea - akoe- hendak garenbengan padania,
boekankah tjoema. tioema akoe dan djoega kaoe
djadi tetoeroetan maloe?* ; ]
~..Dijangan, djangan.” memoetoesken Soei-
tong. ,.Itoe matjem perkatahan kaoe djangan
oetjapken poela, kerna kaloe sampe enko Tek-
kie dapet denger, ia mara betoel, ia tida soe-
ka denger sekali-kali perkatahan jang begitoe
roepa, kerna ia selaloe pandeng sama rata pada
siapa djoega, ia tida pandeng kaja atawamiskin,
bodo atawa pinter." o e
..Haiolah. sekarang soeda siang, enko Liang-
djin | Kaoe djangan berlakoe sebagi gadis goe-
noeng, main poera - poera sadja, kerna hari
semingkin siang, kita pasiar soeda terlaloe pa-
nas,* memaksa Kim - san dengen roepa - tida.
sabaran. ‘ £
Liang-djin sabetoelnja merasa berat boeat
mengikoet, kerna iapoenija pikiran diitoe harian

vrij ia hendak mengobrollamahan dengen nona

. Kim-nio, itoe gadis jang mendjadi tetanggania.
Tapi, kerna di paksa paksahin oleh kadoea
kawannja begitoe sanget, maoe tida maoe ia
djadi kepaksa menoeroet djoega, maka laloe
masoek boeat toekar pakean.

Bebrapa minute berselang, kita liat itoe ber-
tiga pemoeda berkandaran taxi, brangkat ka
Pasar Baroe. Di depannja satoe roemah ge.
dong jang memake djaroedji besi, itoe kandaran
brenti dan itoe tiga pemoeda laloe toeroen
dengen ampir berbareng.

Tatkala marika baroe masoek, dari bagian
seblah dalem keliatan kaloear menjamboet sa-
toe djedjaka dan satoe gadis jang tjantik, dengen
paras berseri seri marika dateng menjamperin.

Bermoela Liang-dijin kira itoe ada sepasang
kekasi dalem pertoendangan, maka ia tjoema
brani melirik sabentaran pada parasitoe nona,
jang ia anggep' sanget tjantik, begitoe tjantik,
hingga ia moesti mengakoe bahoea ia belon pet-
na djoempahin gadis jang parasnja sematjemitoe.

.Enko Tek-kie, ini ada enko Liang - djin,
kita. poenja kawan baroe,’” memperkenalken
Soei-tong sambil bersenjoem.

..Go Tek-kie," saoetnja Tek-kie sambil me-
manggoet dengen hormat.

. Go Gin-nio,” menjamboeng itoe gadis djoe-
ga sambil manggoet dan bersenjoem.

.»Ini ada akoe poenja ade, enko Liang-djin*“
menerangin Tek-kie sambil toendjoek pada
itoe gadis, siapa tinggal berdiri-dengen paras

goembira. , Akoe harep meelai dari ini hari
kaoe aken mendjadi kita poenja sobat boeat
selamanja, bila akoe dan soedarakoe ada itoe
harga.'

. Kaoe terlaloe merenda enko Tek - kie,*
djawabnja itoe pemoeda. ,,Kaloe kaoe satoe
kali soeka bergaoel padakoe si renda dan bodo,
.akoe poen ada seratoes kali soeka bergaoelan
dengen kaoe dam soedaramoe. Tjsema sadja,
sebaliknja akoe merasa koeatir, jang akoe belon
ada itoe kahormatan boeat mendjadi kaoe poe-
nja sobat dalem artian jang sedjati.**

,.Disini tida ada goenanja boeat rewelin soeal:
tinggi atawa renda, pinter maoe poen bodo
atawa kaja of miskin,” menjamboeng itoe ga-
.dis. ,Jang teroztama kita bersobatan satoe
pada lain bisa saling berkatjotjokan dan saling
mengala dalem hal apa sadja, dan si satoe

~ berboeat kesalahan si lain tida boleh bisrken
sadja, djangan bilang hal koerang semeng hati.
Hanja moesti lantas memperingetken atawa
‘membri nasehat, disitoelah baroe bisa diartiken
ada satoe persobatan jang kekel dan djoedjoer.”

Soeara tertawa di sertain tepokan tangan
.ada terdenger, seaken-aken soceara dari satoe
pertoendjoekan jang+menarik sekali.

Liang-djin djadi bengong koetika mendenger
perkatahannja itoe gadis, jang boekan sadja
.ada beres dan terang perkatahannja, tetap,
djoega ada sanget beratoeran, lantaran begitoei
-itde pemoeda djadi merasa kagoem serta keta-
ik sekali; orangnja tjantik, terpladjar dan brani

boeat menjataken’  pikirannja, inilah ada gadls
jang (djarang sekali’bisa didapetin.

', Itoe’ betoel,'apa goenanja kita bltjarahm

itoe, jang paling betoel kita moesti boektiken;
tjard bagxmana kitd haroés berlakoe,  soepaja
kita poenja perhdeboehgan bisa “kekel selama~
n;ér“ dlawab Kiﬂ: san ’sainb:l ketawa. ‘
“ ;,Nah. sekatang lebih baik 'kita ‘doedoek:
doedoek di kebon kemi)ang, ‘disana kita boleh
omong omong dcngen minoem thee boeaf
angetken peroet, katanja Tek-kie.

1 »Ja, bikin anget boleh, tapi bikin panas pe-
roet djangan loh," membanjol Soei-tong.

'Marika berameh djadi tertawa geli.

_ Kamoedian marika berlima laloe masoek ka
pekatangan blakang, dan doedoek di bawahnja
satoe poehoen T)empaka Poetih jang besar,
di bawah mana memang sceda ada teratoer
bebrapa korsi kebon memoeterin satoe medja
batoe.

Kapan itoe sekallan pemoeda'soeda pada
berdoedoek, nona Gin-nio laloe permisi boeat
masoek doeloe sabentaran; tatkala itoe gadis
kombali lagi, diblakangnja ada mengikoeti sa-
toe baboe, iang ada bawah nenampan, dalem
mana ada terisi tempat thee bersama koewe-
koewe.

Dengen sebat Gxn nio mengatoer itoe se-
moea di atas medja jang kamoedian laloe toes
wangken thee-nja satoe :persatoe d1 masmg-
masing thec auw - mja.ci i

Tapi, Gin-nio poenja mata selaloe ada di-
toedjoeken ka djoeroesannja Liang-djin, hingga
kadang - kadang itoe doea pasang mata soeda
kabentrok, satoe sinaran berkredep jang me-
ngandoeng banjak artian, telah terbajang di
matanja marika.

Memang, apa jang moeloet tida mampoe
.oetjapken, sang mata mampoe bajangken dengen
terang, sama iapoenja bebrapa kedipan sadja.

Itoe pertemoean - jang memakan begitoe
pendek, soeda bawah akibat jang menggeter-
ken perasahannja nona Gin: nio. Itoe gadis
jang maskipoen sanget tjentil berhoeboeng sa-
ma iapoenja peladjaran Ka - baratan, tapi ia
belon tace apa artinja .tjinta*, tapi dalem itoe
‘bebrapa seconde maoe poen minute sadja, ia
poenija hati soeda djadi memoekoel keras sanget,
ia rasania seperti takoet tida bisa djoempahin
lagi pada Liang - djin: lantaran mana hingga
matanja selaloe ditoedjoeken ka djoeroesannia
itoe pemoeda, maskipoen moeloetn]a bitjara
kepada jang lain - lain.

Baik Kim-san maoe poen Soei- tong dari se-
tadian soeda perhatiken itoe gerak- gerakan,
itoe kedoea pemoeda djadi merasa sedikit me-
ngiri. Kerna ia jang soeda djadi sobatnja Tek-
kie sekean lamanja, tida ada itoe peroentoeng-
an boeat: bisa tarik perhatiannja itoe gadis
-millioenair, tetapi-Liang-djin jang baroe sadja
dateng disitoe bebrapa diam, soeda bisa tarik
‘perhatiannja si gadis.

Mengiri atawa tida, Gin- nio tentoe sadja

tida memperdoeliken, samentara Tek-kie sen-
diri poen dapet liat laga laga dari adenja, te-
tapi ia soeda biarken sadja, kerna ia sendiri:
paen merasa sympathie pada Liang-djin.

Begitoelah ' itoe pemoeda-~ pemoeda soeda.
minoem thee dan rasaken koewe « koewe de-
ngen lebih sedep lagi agaknja.

lsja_a kaepakan, di itoe hari marika soeda
tidadjadi kemana.mana, banja tjoema doedoek
‘'meng@brol sadja didalem itoe kebon sampe
ber&ﬁm adjam. Koetika lontjeng menjataken:
soeda djam 12 siang, itoe tiga pemoeda la-
loe berpamitan boeat poelang, dengen masing-
masing kasi alesan bahoea marika ada mem-
poenjai kaperloean ini dan itoe.

..Ja, kaloe memangnja kace masing - masing
.ada mempoenjai kaperloean. jang penting,.
tentoe sadja akoe tida bole tahan lebi lama
lagi, enko enko,’’ katanja Tek - kie sambil ba-
ngoen berdiri dari korsinja.

,,Betoel,”* saoetnja Gin - nio. , Tapi, enko
Liang-djin kaloe bisa, akoe harep kaoe biar
sering - sering dateng menamoe disini, kerna
akoe merasa girang dengen kaoe poenja sesoe-
atoe pembitjarahan, jang boekan sadja ada.
beralesan, tetapidjoega ada sanget loetjoe si-
fatnja.*

..Baik, akoe nanti perhatiken kace poenja:
permintahan, nona!‘‘ djawabnja Liang - djin.
dengen bersenjoem.

Kamoedian marika laloe berdjabatan tangan.
‘dengen goembira sekali, samentara mata-



Doea Kembang 2k

nja si gadis poen soeda tida maoe katinggal-
#2n boeat menjataken maksoednja jang beriboe
perkatahan tida sanggoep oetjapken.

Dengen paras berseri-seri itoe tiga pemoeda
kaioear dari pekarangannja Tek - kie. Dan
moelai dari itoe hari, hatinja Liang-djin seperti
djoega soeda katinggalan dalem itoe kebon,
ia kerdja tida enak, ia makan tida napsoe, bi-
tjara poen ia djadi tida begitoe perhatiken
lagi, hanja saben mempoenijai kalebihan tempo, -
ja tentoe dateng mengobrol di kebon kembang-
nja nona Gin-nio, siapa selaloe samboet keda-
tengannja dengen perasaban jang anget sekali.

Dengen moeda Liang-djin poenja perasaban
jang gampang berobah, jang selaloe lebih har-
gaken kamenterengan dari pada ' kasederhana-
han, soeda meloepaken perhoeboengannija jang
soeda berdjalan bebrapa boelan sama itoe
gadis tetangganija.

Oh, doenia!!l




I

Si miskin dengen si hartawan,

Tentoe sadja ada perbedahan,
Masing-masing ada ‘poenja keangkoehan,
Jang mana jang haroes dikasian?

IN ~NIO - soeda 'berkenalan ‘pada Gan
“ALiang'djin dengen' tjara jang begitoe mer-
dika dan dapet kasempatan boeat meliat serta
memperhatiken pada masing-masing tabeatnja;
qni gadis djadi merasa tjotjok dalem segala-
galanja, ‘jalah tjotjok dalem 100 pCt. t

Kaloe doeloean Gin - nio 'soeka berpakean
‘dtawa berdandan dengen sembarangan sadja,
maskipoen ia ada gadisnja satoe tonnair, ada-

" lah sebaliknja sekarang ini gadis selaloe oen-
djoeken iapoenja kaperlentean dan atder ia-
poenja sesoeatoe pakean sampe begitoe roepa,
hingga djadi begitoe menarik pada mata jang
mana poen, bila menampak pada mona Go
‘Gin - nio.

Tek-kie, jalah Go Tekskie, iapoenja enko
boekannja ia tida taoe sama itoe perobahan
jang sanget menjolok mata. Tapi seperti se-
ngadja tida maoe liat itoe. Kerna ia berang-
gepan bila Gin-nio djadi pasangannja Liang-
djin toch memang ada soeroep. Liang- djin ada
sopan, terpladjar, mempoenjai kadoedoekan

pantes dan djoega ada tjoekoep dalem pengasil- :

annja, dus bagi dirinja Liang-djin di‘ matanja
Tek-kie tida ada apa-apa jang tida tjotjok.
Ada sebaliknja dengen pemandengznnja njo-
nja Seng-lim, ini mama anggep Liang- djin
poenja segala-galanja ada sepoean belaka. la-
poenja laga-lagoe jang bisa menjotjokin pera-
sahannja  sesoeatoe prampoean atawa gadis,
itoe meloeloe ada dari terlaloe banjak bergoe-
loeng dalem itoe djoeroesan. o
Sabetoelnja njonja ‘Seng - lim hendak ' men-
djaga perhoeboengan poetrinja terhadep Liang~

djin, tapi' boeat lakoeken itoe dengen tjara

kaszr atawa dengen menjolek mata ia tida brani:
Sebab selainnja pada Gin-nio ia ada terlaloe
sajang, djoega ia merasa berat boeat berlakoe
setjara kacem conservatief, berhoeboeng de-
ngen itoe gadis jang soeda dapetken didik-
an Barat.

Djoestroe begitoe Gin-nio poenja perhoe-
boengan dengen Liang- djin djadi semingkin
dalem dan kekel.

Samentara Liang- djin sendiri merasa lebi-
lebi’ lagi tjotjoknja dalem marika poenja per-
gaoelan terhadep gadisnja Seng - lim. Terlebi
poela di waktoe - waktoe jang paling blakang,
dimana itoe gadis selaloe riasken dirinja sampe
begitoe roepa. Teroetama itoe gadis poenja
senjoeman jang menarik jang selaloe ada “di-
soegoeken pada itoe djedjska moeda dengen
anget sekali. ‘ ¢

Datengnja ‘Liang - djin di gedongnja ocomv

Seng-lim almarhoem ada tentoe sekali, jalah
pada saben djam ampat sore di harian kerdja,
djam doea di hari Saptoe dan djam delapan
pagi di harian Minggoe atawa vrij. Saben
kali dateng paling tjepet doea djam itoe pe-
moeda berdiam di itoe roema, barcelah ia ka-
liatan kombali kaloear.

Tegesnja, itoe pemoeda poenja tempo di
loear dienst bekerdja selaloe diboewang di
pekarangan kebonnja itoe tonnair.

Bila Liang-djin ada dapet satoe atawa lain
kaperloean penting, jang bikin iapoenja koen-
djoengan di itoe gedong terbalang, boekan
sadja Liana - djin sendiri merasa serba sala,
sebaliknja Gin-nio sendiri poen tertampak se-
oepama tjatjing kena aboe, serba sala, djalan
tida enak doedoek poen tida betoel. Ia masoek
kaloear dengen saben - saben matanja di toes
djoeken ka djoercesan djalanan dengen me-
ngelah napas pandjang.

..He, Gin-nio! Kenapa akoe liat kaoe seoerti
andjing ilang boentoet?"* menanja njonja Seng
lim pada satoe sore sambil mesem-mesem.

.»Ah, mama soeka rewel sadja, apa mama
sendiri tida perna moeda?'‘ bales menanja Gin
nio .dengen oendjoeken paras koerang seneng.

»Djangan maraleh, masa mama kata begitoe
sadja soeda maoe djengkel si!‘‘ kata poelaitoe.
iboe sama soeara membanjol.

Gin-nio tida lantas mendjawab hanja dengen
adem ia soeda ngelojor kaloear dengen ting-
galken iboenja sendirian di roewangan perte-

ngahan.

Tatkala itoe gadis baroe sadja sampe di
roewangan depan, satoe pemoeda dengen ber-
kendarahan motorfiets merk Harley telah ma-
soek dalem perkarangannja, hingga kasi denger
soeara jang berisik.

Itoelah ada Liang-djin kita, jang sedeng di-
toenggoe - toenggoe oleh si gadis dengen tida
sabaran. ;

..Zo! Gin-nio jang manis, ada baik ?'* me-
nanja itoe pemoeda, sesoedanja ia lompat
toeroen dari sepeda motornja dan sampirin’ si
gadis.

,»Baik, trima kasi, enko Liang - djin. Tapi
kenapa kaoe dateng begini laat? Bikin akoe
poenja hati tida enak ?** bales menanija si gadis
dengen mesem serta madjoe lebi deket pada
itoe djedjaka.

.,Akoe poenja kerdjahan tanggoeng, baroes-
an chefkoe soeda minta soepaja akoe bikin
klaar, djadi terpaksa akoe moesti kaloear lebi
laat,*" menerangin itoe pemoeda sambil pegang
tangannja si gadis, siapa soeda tinggal diam
sadja. \

,,Mana mama?'* menaeja poela itoe pemoeda.

.,Ada di dalem.*

,,Kaoe poenja enko 7"

,,Oh, dia baroesan kaloear sama kawannia

.. Kawan prampoean brangkali?"

Gin - nio mendeliken matanja sambil me-
lengos ka lain djoeroesan.,

,,Djangan mara dong, akoe baroesan kan

tjoema main-main sadja,** kata lagi 1toe pe-
moeda dengen mesem; kamoedizn ia laloe
seret tanganmja si gadis boeat di adjak ka
perkarangan kebon.

Di bawanja satoe poehoen ramboetan jang
besar, dimana ada terdapet satoe medja dengen
bebrapa bangkoe kebon itoe sepasang kekasi
telah ambil tempat doedoeknija.

Dengen parasnja jang bersenjoem - senjoem
‘Gin - nio doedoek di sampingaja Liang - djin,
samentara. itoe pemoeda sendiri telah ambil
tempat dengen berdempetan pada itoe gadis.

.,Apatah tida broentoeng dalem kita poenja
penghidoepan di ini waktoe, Gin?'* menanja
itoe djedjaka sambil towel djanggoetnja si nona.

,,Kaoe boleh djadi merasa seneng, enko
Liang~djin! tapi tida boeat akoe,’‘ djawabnja
si gadis dengen toendoekin kepalanja.

..Ha, apatah betoel apa jang kaoe kataken
soeda kaloear dari hatimoe jang djoedjoer 2“

»Soeda tentoe.'

..,.Kaloe begitoe apa artinja sama kita poenja
perhoeboengan. jang soeda berdjalan sakean
lamanja?*’

./Gin - nio berdiam.

.,,Djawablah pertanjahankoe, nona!*

.,Akoe baroe bisa merasa seperti apa jang
kaoe kataken kazloe kace poenja tempo dateng
tida seperti ini_hari," djawabnja itoe. gadis,
jamg tjoba awasin, moekania iapoenja kekasi.

,,Oh, tjoema begitoe  sadja kaoe poenja
permintahan, itoe toch ada perkara ket;ll sekali,

nona !'* katanja Liang djin sambil mesem dan
kombali boeat bebrapa kalinja ia soeda towel
orang poenja pipi jang montok serta poeti,
hingga sampe djadi beroba sawo mera.

- Marika bertjanda dengen goemblta sampe
bebrapa djam lamanja di itoe tempat hingga
hari sampe djadi manggerip. Njonja;Seng - lim
bebrapa kali- soeda melongok: ka: djoeroesan
marika, tetapi itoe sepasang kekasijang sedeng
moeloeknja dalem iapoenja lamoenan tentang
. kaberoentoengan, ' soeda tida ‘'merasa kaloe

‘perboeatann)a ada di pandeng oleh iboenja.
- Na Gin ! hari soeda ampir gelap dan akoe
permisi_ kombali, jal* achirnja’ kata itoe pe-
moeda.

Gin-nio tida mendjawab, 'hanja ia tjoema
bangoen dari tempat doedoeknia.

»Na, slamet sampe kita bertemce poela,*
kata poela itoe djedjaka, sambil tempelken
idoengnja jang tadjem di pipinja Gin nio

,Olamet sama - sama, " saoetn;a itoe gadism

dengen soeara tertahan.

Kapan oedara sedangnja terang,
Keliatan tentrem segala bendah,
datoe kali sang angin dateng menjerang,
Awan item bergoempel sebagi penggodah.

EADAHANNIJA Kim-pio bertamba lama

keliatan lebi menjediken, iapoenja toeboe
banjak lebi koeroes, samentara parasnja poen
keliatan poetjet; djoega ini gadis djadi pendiam
sekali. Ampir ia tida perna bitjara, bila itoe tida
perloe. Seaken-aken ia sedeng menderita soe-
atoe kesakitan jang heibat sekali.

Njonja Koen - seng, iboenja ‘si gadis tatkala
menampak itoe perobahan, boekan maen iapoe-
nja sedi dan hantjoer hatinja, tapi apa ia bisa
berboeat, kerna ia toch tjoema soeatoe iboe
miskin, lema dan tida berarti apa-apa. Katjoeali
ia tjoema mampoe oetjapken perkatahan-per-
katahan jang beroepa nasehat, jamg ditrima
oleh si gadis dengen paras sedi. ,

Dalem ini keadahan, Kim - nio boekann]a
lantaran di serang penjakit, djoega Kim - nio
boekannja lantaran bekerdja terlaloe tjape se-
tiap harinja, djoega boekannja Kim-nio kakoe-
rangan makanan. Tapi nona Kim - nio ada di-
hinggapin saroepa penjakit jang lebi heibat
dari penjakit apa sadja jang paling berbahaja

Kim - nio ampir tida hargaken sama sekali
penghidoepannja, katjoeali ia hidoep boeat
penoehken kawadjibannja, jalah kawadjiban
sebagi anak terhadep iboenja, jalah iboe jang
berkeadahan lema. Kaloe tida begitoe oepa-
manja, brangkali Kim - nio soeda lama pinda
ka doenia baka.

Sebab satoe-satoenja, adalah kerna poetoes-
nja iapoenja pengharepan. [apoenja lamoenan,
iappenja impihan tentang kaberoentoengan pada
bebrapa boelan jang laloe, sekarang soeda ter-
bang sama sekali, laksana sagoendoekan awan
item jang tersapoe angin. Kerna parasaja Llang-
djin, itoe pemoeda satoe - satoenja ‘jang Kim:

/ nio pertjaja bakal bisa kasiia itoe penghatepan

betoemocngdan apa jang dinamai ,,kemanisan*,
/ lama soeda tida perna keliatan, biarpoen ia

~poenja roema masi tetep di seblanja. Dan
- kaloe satoe tempo ia ada dateng djoega tapi
~itoe kedatengan ada terboeroe-boeroe, hingga
. tempo-tempo Liang-djin sampe tida berdoedoek
lagi soeda. kombali dan teroes pergi sampe
~berdjam-djam, satoe perbedaban jang begitoe
njata pada matanja Kim-pio dan iboenja. Se-
- aken-aken dalem waktoe blakangan Liang-djin
ida terlaloe repot sama roepa-roepa oeroesan.
" Bermoela Kim - nio kira itoe ada hal jang
* sabenernja, dan ia soeda tida merasa kaberat-
an, tapi blakangan, tatkala ia meliat jang Liang-
djin poenja perlakoean padania semingkin tawar.
dan dingin, jalah bedah dari biasanja, disitoelah

P

ia baroe moelai merasa, bahoea disamping sana,
tentoe moesti ada apasapa jang berditi, sebagi
saingannja, doega-doegahannja Kim - nio djadi
semingkin koeat,; tatkala menampak saben kali
Liang-djin poelang iapoenja paras adg perseri
seri serta menjanji- njanjidalem’ iapoenjg pema
dan kamar. i S
Apa ia bisa bikin? Melarang? Tida Jisa.
Mara? Djoega tida boleh, kerna iapoenia‘} ra
bersoekahan tjoema -berlakoe sebagi kawan
meloeloe, ‘lain dari itoe’ tida, kerna boeat me-
njataken jang marika ada bertoendangan; dj; i
ngan kata: dengen officieel, sedeng samar-samag
poen  kadoea fihak '‘belon perna oetjapkeni

Boeat biarken sadja keadahan berdjalan teroes:

tjara begitoe, itoe gadis merasa tida koeat:
Begitoelah achirnja nona Kim nio soeda gado
hatinja sendiri, zonder idapet penghiboeran
apa-apa. Kaloe pagi sampe' siang ia banting
toelang peres keringet boeat dapetken: hidoep-
nja, dan bila bari soeda djadi malem ia koe-
tjoerin aer matanja di pembaringan,ia tangisin
nasibnja jang malang, ia sedihin percentceng-~
annja jang djelek. ‘ ;
Kapan Kim-nio ada di dalem, kasedihannja,
tida djarang iapoenja mama dateng menjelak
boeat hiboerin dan beriken nasehat- nasehat
~ jang menggedeken' hati serta harepan baik..
,,Kim | poettikoe,” katanja' itoe iboe :pada
soeatoe -hari, jang soeda//djace malem. ,;Kaoe
djangan terlaloe sedibin diri, kerna kace moesti
pasrahken . peroentoenganmce kepada Toehan

Jang Maha Koeasa, kaoe tida 'bisa melawan
kamaocannja Toehan Jang Maha Besaz, kaloe
memang soeda begitoe kaoe poenja peroentoe-
ngan, goena apa kaoe sedihin!‘’

»wM-mal" djawabnjaitoe gadis dengen soe-
soet .doea matanja jang soeda djadi mera.
»Ak  boekanpja hendak membanta kamaoe-
annja Toehan; akoe boekannja tida menerima,
djoeza akoe boekannja seselken akoe poenja pe-
zgentoengan; hanja akoeseselken dirikoe, mamal
Kaloe memangn;a akoe ) boekan berperoentoe-
ngan ....:.i., goena apakah akoe moesti di-
dloempahm padanja, i boekankah - itoe tjoema
tjoema, \membikin: - riwdjatkoe :djadi: bectamba
pandjang :dan! berlelakon: lebi sedi ilagi?*

«Ja, itoe djoega goeda mend}ady kémaoeannia
natuur,, anakl* d . biy ik

Kim-njo berdiam; ka:tioeah iapdema sesehg-.
goekan ada tefdenger njata sekali.; i o (ol
. »Akoe taoe jang kaoe ada: sedibin perobas
bangja si. Liahgl«djin:-Dari: bermoela | djoega
akoe. soeda pikir,; jang kaoéipoenja perhoes
boengan: padanja: tida bakal :langsoeng. Itoq
pikiran akoe;soeda dapet sepzm dari basikanq
nja orangeorang-aloes:h «iuo|

,Biarpoen :itoe m:kataan dldépcv;n]aﬁ sebagl
lamatan, sadja; toch njonija:iKoensseng' pertiaja
penoe: bahoes itoe filasat satoe ; waktoe. bakal
bérboektn Maka djbega seldmanja Kimenio, bers
gaoel pada Liang-djin, sabenssaben itoe njonja
soeda! oendjoekkes: parasnja jarg berdoeka,
hingga sang:koetikai. boektiken! ka,betaelannlh‘

itoe firasat, alamat, impian dan setace apa:
lagi jang orang bisa namai.

Hidoepnja Liang-djin dalem tempo - tempo
jang paling blakang ada berbeda sekali dari
biasanja. Boekar sadja ia seperti tida beta ber-
diam di roemah, tapi djoega terhadep dirinja
Kim-nio poen ia soeda lemparken sama sekali.
lIa tida perna pikirin itoe gadis jang doeloenja
ja perna briken pengharepan, ia tida taoe
impiken lagi pada Gin-nio jang doeloean de-

ngen samar-samar ia soeda menjatain tjintanja
dan djoega ia tida soeka memperhatiken lagi
pada Gin-nio jang perna doedoek bitjara dan
bertjanda dengen bersoeka tjita bersama-sama.

Saroepanja ia tida betah berdiam di roe~
mahnja terlaloe lama, roemahuaja itoe pemoeda
lebi soeroep ‘di seboet hotelnja. Kerna ia tjoema.
perloe mandi, toekar pakean dalem sitoe dan
teroes kaloear, baroe kombali kaloe soeda djaoe
malem boeat tidoer. Hingga sebagian orang
jang tida taoe, anggep itoe roemah soeda ko-
song dan Liang djin soeda lama pinda.

Ini semoea, tjoema dari gara-garanja ia bisa
berkenalan pada Gin - nio dengen perantara-
hannja Tek - kie, iapoenja enko, jang soeda
merasa sympathie pada Liang-djin, siapa me-
mang sanget bisa bergaocel dan pernaken dis
xinja.

Sampe pada soeatoe malem, tatkala Liang-
«dfin baroe poelang sebagimana biasa, ia boeka

i

pintoenja boeat kasi masoek iapoenja Hatley,
mendadak matanja ketarik dengen sepotong
kertas jang menmggletak di sebla dalem, kertas
mat;(a roepanja orang soeda sengadja kasi ma-
o ek.

Liang-djin poengoet itoe, ternjata itoe ada
lipetan soerat, ia boeka dan moelai kenalin
itoe toelisan, dengen hatinja jang dingin ia
laloe membatja boenjinja itoe soerat; jang
tjoema terdiri dari bebrapa perkatahan sadja:

»Enko Liang-djin jth.,

Kaloe oepamanja enko ada poenija kale-
bihan tempo, mama ingin djoempaken
kaoe dalem ini satoe of doea hari.

Trima kasi,
Tan Kim - nio”

Liang - djin oendjoek senjoemannija, ia koe-
ek koetjek itoe soerat kamoedian ia lemparin
di satoe podjokan dan teroes dorong mo-
tornja ka dalem.la kombali ka moeka, toetoep
pintoenja dan bikin ketjil iapoenja lampoe,
kamoedian laloe bertindak ka kamarnja.

»Ada kapentingan apa, maka entjim Koen-
seng maoe ketemoe padakoe?'’ menanja Liang-
djin pada dirinja sendiri, sambil boeka badjoe-
nja. ,,Boekankah diantara ia dan akoe tjoema
menjangkoet perhoeboengan sebagi kenalan
sadja, lain tida?*

Kamoedian dengen lelah itoe pemoeda ba-
ringken dirinja atasiapoenja pembaringan jang

keliatan sedikit mesoem. Maskipoen itoe waktoe
hari soeda liwat dari djam doea belas, dima-
na hawa oedara jang disertain dengen angin-
nja jang haloes berselir-silir amat dingin,
toch itoe pemoeda tida bisa meremken mata-
nja, ia merasa terlaloe gera (panas) dalem
kamarnja, ia sampe merasa tjape boelak-balik,
tapi ia tetep tida bisa poeles. Roepa - roepa
pikiran ada mengadoek di otaknja, roepas
roepa bajangan mendadak terloekis di koelit
matanja, jang achirnja bikin itoe pemoeda
merasa serem serta berdiri boeloe badannja.

,,Bole djadi Kim-nio terserang penjakit, kerna
pada bebrapa hari berselang akoe liat ia sanget
poetjet dan koeroes,” achirnja kata poela itoe
pemoeda sambil bangoen dari pembaringannja
dan soeloet satoe cigarette, jang kamoedian ia
keboeli nasepnja ka atas.,,Tapi ada kaperloean
apa, maka mamanja minta bertemoe padakoe?
Apa brangkali si Kim-nio ada tjerita apa-apa
tentang dirikoe pada mamanja ?*

Liangsdjin garoek~garoek kepalanja, ia se=
perti djoega mampoe petjahken itoe soeal.
Bermoela ia soeda ambil poetoesan boeat tida
perdoeliken itoe permintaban. tetapi blakangan
sesoedanja ia pikir dan pikir lagi, ia merasa
dirinja djadi sanget katerlaloean bila permins
tahannja itoe njonja toea ia tida loeloesken.

,,Ah, nanti besoek sore sadja akoe dateng
di roemahnja boeat derger apa ia aken bitjas
rahin,* kata itoe pemoeda, satelah soeda ambi
poetoesan jang tetep.

,.Bila perloe akoe manti menerangken djoe-
ga pikirankoe di waktoe jang blakangan, soe-
paja itoe gadis bersama iboenja tida bikin
banjak pengharepan padakoe. Kerna memang-
nja, kaloe akoe bole mengakoe dengen terees
terang, akoe ada lebi pencedjoe dan tjotjok
pada si Gin-nio, dari si Kim. nio. Kerna Kim-
nio ada lebi tjantik, tapikoerang terpladjar dan
koerang brani dalem pergacelan, tabeatnja
masi koeno selaloe berlakoe maloe-maloe danm
djoega tjoema ada satoe gadis miskin, ada
sebaliknja dengen si Kim, ia roepanja ada sa-
nget toapan, ia selaloe bisa berlakoe dan bi-
tjara teroes terang menoeroet perasahzr hatinja
sendiri, ini tjoema berhoeboeng dengen iapoe-
nja didikan barat. Dari bermcela ia tida ke-
liatan maloe - maloe padakoe serta djoega ia
ada gadis jang tjoekoep hartawan, jang moesti
dihargain oleh lelaki jang mana djoega; tee-
oetama akoe sendiri.*’

Begitoelah Liang-djin beroending dalem ha-
tinja, hingga bikin iapoenja mata djadi tida
mengantoek sama sekali. lIapoerja pikiran jang
baik soeda kena dikalaken oleh izpocenja nap-
soe seraka, kaserakahan dari satoe manoesia.

Boleb bilang di itoe maleman Liang-djin
sama sekali tida bisa meremken matanija, biar-
poen ia paksaken sebrapa bisa, hingga bari
ampir fadjar itoe pemoeda tetep melek di atas
pembaringannja. :

Pada Kim - nio ia boekan tida tjinta, djoega
boekan ia tida kasian, tapi itoe semoea roepa~

nja ada begitoe tipis, hingga dengen gampang
soeda di bikin loentoer oleh segala kamentes
rengan dan katjantikannja Gin-nio, itoe gadis
hartawan, jang mengandang sebagi awan item
di atas woewoengan pengharepannja Kim-nio
jang miskin.

Toenggoe:

PENGHIDOEPAN"

LAEN
BOELAN.

MERESEP

dan

MENARIK!




V,

Apa jang nataur maoehin,

Tida ada jang mampoe rintangin,
Baik si kaja, maoe poen si miskin,
Katjoeali aer mata ia koetjoerin.

ERTEMOEAN dengen iboenja Kim-nio

soeda di bikin begitoe pendek dan lekas
sabisanja oleh Liang - djin jang sedeng mabok
dengen katjantikan dan segalasgalanja Gin-nio.
Dalem pembitjarahannjajang ia lakoeken dengen
tjoema berdoeaham sadja dengen itoe orang
toea. telah bikin ia djadi lebi laloeasa boeat
njataken bagimana ada pikirannja di itoe saat.

Njonja Koensseng jang dengerin itoe sampe
djadi melongok, kerna ia tida doega kaloe itoe
djedjaka nanti maoe bitjara begitoe teroes
terang. Dalem itoe pertemoean, sebetoelnja
itoe njonja djanda hendak bikin itoe perhoe-
boengan jang renggang dari poetrinja dengen
itoe djedjaka djadi tersamboeng kombali. Njo-
nja Koensseng pertjaja, bahoea itoe pemoeda
manti soeka trima baik iapoenja perka-
tahan, perkatahan mana poen sedari bebrapa
hari jang laloe ia soeda pikir, sediaken dan
atoer sampe begitoe roepa. Tapi itoe semoea
soeda djadi hilang, terbang seperti disapoe
angin, tatkala ia denger pengakoehamnja itoe

pemoeda jang seperti menikem oeloe hatinja.-
Sebaliknja itoe njonja toea soedadjadi goegoep-:
dan zenuwachtig, hingga ia tida taoe apa jang:.
ia moesti bilang. «

Ia boengkem sambil toendoekin kepalanija,.
ia djadi sedi, ia boekan sedi sama pengakoe--
annja itoe pemoeda, tapi ia sedihin pada peroen-
toengannja iapoenja poetri, jang ia taoe tentoe-
bakal djadi bertamba mareres dalem penghi-
doepannja.

Liang-djin jang liat begitoe, ia berdiam sa-
koetika lamanja boeat menoenggoe perkata-
hannja itoe njonja toea lebi djace, tetapi se-
kean saat tida ada terdenger sepata kata poem
ada kaloear dari moeloetnja itoe njonja, Liang
djin djadi amggep soeda tida ada apa apa lagi
jang bakal dibitjarahin, maka ia soeda ngelojor
poelang, zonder djoempahin mona Kim ~ nio-
lagi.

Kapan Liang zdjin soeda berlaloe, njonja
Koen-seng tjoema bisa mengela napas pandjang:
sambil soesoet aer matanja.

* # »*:

Datengnja Liang djin di itoe roemah, boekan
tida diketahoei oleh nona Kim nio, tetapi me-
mang sengadja tida maoe djoempahin padanja,
hanja mengoempet di sebelah dalem dari pin-
toe tenga, boeat tjoeri denger sesoeatoe perka-
tahannja itoe pemoeda.

Begimana hantjoer ada pengrasahannja itoe
gadis, tatkala Liang djin oetjapken pengakoe~

annja. la poenja hati rasanja tjopot, boemi di
tempat mana ia ada berdiri seperti ambroek,
ia poenja mata berkoenang dan ia poenja ke-
pala berasa terpoeter-poeter. Kim nio sender-
ken dirinja di tembok soepaja tida djato.

Ia poenja pemgharepan djadi moesna, ia
1poenia penghidoepan. tida berarti, ia berdiam
-sementara waktoe boeat kendaliken hatinja jang
memoekoel keras dan kamoedian ia menangis,
‘Ja sedihin peroentoengannija, tapi ia tida mara
_atawa mengoeetoek pada adresnja itoe pemoeda.

.Oh, akoz poenja peroentoengan terlaloe
‘#ipis,” mangeloe itoe gadis, sambil berlaloe
dari itoe tempat dengen tindakannja jang lim-
boeng, kapan iasoeda berada dalem kamarnja,
disitoelah ia soeda koetjoerken aer matanja
dengen sepoeas - poeasnja, bahna sedinja ia
poenja hati jang begitoe sanget.

Njonja Koen seng, itoe iboe, jang tida kira
' kaloe gadisnja soeda dapet denger itoe semoea
pengakoean, telah boeroe- boeroe kedalem
‘koetika Liang-djin soeda berlaloe, boeat me-
ngabarken pada poetrinja serta sedia djoega
bebrapa perkata’an menghiboer, soepaja itoe
gadis tida djadi terlaloe sedi.

Alangkah kagetnja, koetika ia dapetken sang
poetri sedeng menangis atas pembaringannja.

.Kim | Kaoe kenapa?” menanja itoe njonja
dengen hati peri..

» Tida, mamal Tapi apa jang kaoe baroesan
bitjara dengen enko Liang- djin, akoe soeda taoce
-semoea,’’ djawabnja.

.»Soeda taoe semoea?‘*

.,Betoel, akoe soeda denger sendiri.‘

.Itce iboe djadi bengoeng, tapi kamoedian ia
laloe berkata poela: ,,Ja, anak! maskipoen be-
gitoe kace tida boleh kaboeroe poetoesrharepan,.
kerna doenia boekannja sedaom kelor, lelaki
boekannja tjoema Liang-djic sadja satoe orang.
Brangkali padanja kace tida berdjodo, toch
masi adalagi laen orang, kenapa kaoe begitoe
bodo boeat tangisin padanja.‘’

., Kim-nio djadi bertamba sedi setelah men-
denger oetjapannja iapoenja mama, tapi tida
ada satoe pata perkatahan jang ia oetjapken.

¥*-'-

Dalem perhoeboengannja Liang-djin pada
Gin-nio, seringkali Liang-djin soeka memba-
wahin apa-apa, 'seperti: barang-barang boeat
kaperloean toilet, barang perhiasan dan laen-
laen lagi, jang rasanja bisa lebih menarik per~
hatiannja itoe gadis.

Liang djin poenja pikiran, dengen berlakce
begitoe boekan sadja dirinja djadi tida terlaloe
maloe, dan djoega ia djadi tida terlaloe ken-
tara dari toeroenan miskin, jalah ingin boeat
tinggihin deradjatnja. Tapiia tida pikir bahoea
dengen berlakoe begitoe tjoema-tjoema ia bikin
dirinja sendiri djadi terlibet sama djaringnja
katjilakahan jang semingkin lama memboeng-
koes toeboehnja semingkin rapet, hingga ia °
tidla mempoenjai kemampoehan lagi boeat me-
lolosken diri.

Dalem kaborosannja, Liang djin soeda kena
pake oeang toko jang ada dipertjajaken pada-
nja, oeang mana ia soeda pake sedikit denpen
sedikit jang berachir djadisatoe katekoran jang
boekan ketjil djoemblahnia.

Liang-djin baroe djadi ketakoetan kapan ia
itoeng-itoeng djoemblahnja itoe katekoran soeda
debi dari f4000.—. la djadi lebi bingoeng lagi
kapan ia inget boelan Dzcember sceda ampir
sampe, dimana ia moesti kasiken peritoengan
jang tjotjok pada chefnja.

Dalem bingoengnja Liang- djin djadi tida enak
makan dan tida bisa tidoer. Roemahnja Gin
nio poen ia djarang koendjoengin, tegesnja
Liang-djin sekarang lebi banjak berdiam di roe-
mah dari pada keleleran seperti doeloean. Bila
kadang-kadang ia koendjoengin Gin-nio dan
.dapet pertanja’an pandjang pendek, ia selaloe
djawab bahoea di waktoe jang blakangan ia
poenja kasehatan banjak terganggoe, hingga
ia djadi tida bisa pergi kemana-mana.

Bermoela Gin-nio tida poeas sama itoe dja-
waban, tapi kamoedian kerna liat parasnja itoe
pemoeda ada banjak lebi koerces dan poetjet,
itoe gadis djadi maoe pertjaja djoega.

Hari berdjalan teroes, maskipoen ada apa
.atawa bagimana djoega. Apa jang orang tida
soeka memang seringkali ada lebi lekas da-
tengnija.

Begitoepoen dengen Liang-dfin. Boelan De-
<ember jang ia sanget kwatirin maski dengen
lambat toch tentoe sampenja. Waktoenja ia

moesti bikin peritoengan poen soeda ditetepkem
padatanggall2dalemitoeboelan. Kesel, bingoeng:
dan takoet mengadoek di otaknja itoe pemoeda..
~Apa akoe moesti bilang? Mengakoe teroes
' terang? Atawa bikin rekening.- rekening ba-
roe boeat nama - namanja orang soeda bajar
sebagi blon membajar? Ini bebrapa perta-
njaban telah dioetjapken oleh itoe pemoe-
da pada soeatoe malem, jang besoknja bakal:
diadaken papreksahan pada kasnja. ,,Ini
tida bisa, mengakoe akoe berarti kailangan pe~-
kerdjahan, bikin rekening baroe poen berarti
jang akoe bakal melantjong di hotel Gouver-
nement. Tegesnja ada sama sadja tida baeknja..
Jang paling betoel akoe belaga sakit dengenm
tondjolken certificaat dokter, biar marika preksa:
zonder akoe dan akoe nanti denger begimana.
kasoedahannja.“ :
Begitoelah Liang-djin soeda ambil katetep~-
annja, hingga besoknja ia tida masoek kerdja.
Kapan papreksaban soeda di bikin, katekoram:
jang dibikin oleh Liang djin lamtas ketaocean,
karoean sadja tangannja politie lantas diseret.
hingga di itoe harian djoega dengen berkan-
dara‘an motorfiets satoe hoofdagent blanda
soeda dateng ambil itoe pemoeda boeat di de-
nger katerangannja di sectie Pendjaringan.
Waktoe itoe penangkepan dibikin, dengen
kabetoelan Kim nio sedeng beli daon pisang
boeat iapoenja koewe-koewe, dengen goegoep
serta paras ketakoetan ialari kedalem dengem
bertreak:

.Mah! Mah!! enko Liang-djin kenapa di-
ibawa sama agent blanda di motor.”’

Njonja Koen seng tinggal boengkem, sebagi
.djoega ia tida perhatiken itoe.

. .~ Mama, kaoe kenapa tinggal membisoe sadja,
‘boekankah kasian kaloe enko Liang djin sampe
_kenapa-napa?’ menanja poela itoe gadis.

.Tida perloe di kasianin manoesia jang sema-
‘tjem ia,”" mendjawab itoe njonja dengen ketoes.

..Kenapa, mama?* menanja lagi itoe gadis
dengen sorot mata menanja. .,,Boekankah enko
‘Liang-djin tida mempoenjai kesalahan apa-apa
ypada kita?"* ‘

Hm! Tida poenja salah kaoe kata, ia soeda
;mempermaenken dirimoe, itoe apa boekannja
.satoe kesalahan?*

.:‘Oh, mama, kaoe roepanja terlaloe terboe-
roe; enko Liang dijin boekannja permainken
padakoe, hanja akoe jang soeda terlaloe ter-
boeroe serahken hatikoe padanja, sedeng ia
sendiri belon pikic apa tentang itoe."’

..Ja, kaoe roepanja selaloe masi soeka me-
nangken padanja. Nah, soedalah, ia sala of
tida salah ada ia poenja perkara sendiri, anak s

.Ia kenapa, mama makanja soeda dibawa
oleh politie?*'

,.,Akoe mana taoe."’

./Apa mama merasa kaberatan boeat men-
tjari taoe itoe?"

.Tentoe sadja, kerna iatoch boekannja ada
kita poenja sanak familie, apa jang nanti orang
Joear bakal bilang."



44 PENGHIDOEPAN

»Kaloe begitoe, biarlah akoe sadja jang men-
tjari tace pada 1apoen}a tetangga atawa pada
iapoenja kawan kerdja.*’

»Kaloe kaoe tida maloe, akoe poen tida ka-
beratan.‘

.»Apajang dimaloehin si, kita sebagi tetangga
toch ada berkewadjiban boeat ment;an taoe:
hal-halnja kita poenja sesamanja.*

Itoe iboe tjoema bisa bermesem oeroeng men-
denger djawaban poetrinja, jang ia pertjaja
bahoea katjintahannja terhadep itee pemoeda:
masi tertanem di lapisan hatinja, jang tida gam~
pang boeat dibasmi dalem sem.ntara waktoe.

Tapi, sebagi orang toea jang menjinta anak-
nja, ia tida soeka terlaloe merintangin kahen-
dakannja sang anak, katjoeali kaloe perboeats
annja sang anak berbahaja sekali.

Kim nio setelah tace jang mamanja tida
bikin banjak kaberatan atas maksoednja, maka.
ia soeda lantas berlaloe boeat bikin penjelidikan.
lebih djaoeh.

Sakaloearnja Kim nio dari roemahnja, paling
doeloe matanja dapet liat itoe sekoempoelan pu-
bliek jang berkroemoen di depan roemahnja
itoe pemoeda, siapa masing-masing telah me-
njataken pendapetanija.

Jang satoe tida maoce kala dengen jang laen:
ada jang kata Liang-djin saorang pelarian, ada
jang bilang Liang-djin soeka djoeal barang
gelap, ada jang dakwa Liang-djin ganggoe orang
poenja roemah tangga dan ada djoega jarg



Doea Kembang 45

mendoega Liang djin bikin katekoran di te mpat
kerdjanja. ;

Lantaran banjaknja itoe bermatjem - matjem
tjerita, Kim mio sampe tida taoe jang mana ada
jang paling bemer. Hingga achirnja dengen
pikiran koesoet itoe gadis kombali di roemah-
nja.

Tersedia:

12 matjem Tjerita pilihan
boeat Januari sampe

December 1939.




VI

Diantara prempoean dengen prempoean,
Gampang mara, moeda ¢jemboeroehan,
Apa jang orang toea bilang djangan,
Dianggep nonsens, dibozat tertawahan.

{ APAN papreksahan bagi dirinja Liang-

djin soeda rampoeng dan kesalahan jang

ia lakoeken soeda mendjadi terang, pemboeian

Tjipinang telah mendjadi tempat kadiamannja
itoe pemoeda.

Bagimana sedi dan menjesel ada perasahannja
Liang-djin di itoe saat, pembatja teatoe bisa
bajangken sendiri; ia tida kira dengen iapoenja
main-main jang gegabah soeda terbitken ia-
poenja kasoesahan sampe begitoe roepa. Sebagi
pemoeda pengeembarahan jang tida mempoenjai
sanak familie di ini kapoelohan, tida ada sa-
orang jang ia bole miatain pertoeloengannja,
katjoeali Gin-nio, itoe gadis millionnair jang
sanget gilahin padanja dan djoega lantaran siapa
ia sampe djadi begitoe roepa.

Sebaliknja Liang - djin tida ada moeka
boeat minta itoe gadis poenja pertoeloengan,
kerna ia merasa maloe dan djoega sangsihin,
apatah itoe gadis nanti maoce pertjaja, ba-
hoea katekoran itoe meloeloe ada disebab-
ken oleh kerna berhoeboeng sama karojalan

terhadep dirinja; bisa djadi itoe gadis nanti
beranggepan lain, beranggepan jang Liang-djin
memang biasa berlakoe tjoerang pada segala
prempoean dari tingkatan renda, dan tjoema
satoe tipoe sadja boeat berlakoe manis padanja
diwaktoe blakangan goena menoetoepin bo-
roknja jang ampir menjiarken baoe boesoek.

Dengen mempoenijai itoe kakwatiran, Liang-
djin djadi tida landjoetken niatannija, ia sekarang
djadi sanget pendiam, ia trima dan pasrabken
sadja nasibnja pada Teehan Jang Maha Koe-
asa, ia trima dengen ridlah sesoeatoe hasil
dari perboeatannja sendiri. Dan djoega ia tida
ada ingetan boeat kabarken padaiapoenja se-
soeatoe familie atawa orang toea bahaja apaia
sedeng alamken.

Bebrapa hari blakangan sedari terdjadinja
itoe penangkepan dan Lieng djin telah me-
ngakoe teroes terang iapoenja dosa, soerat-
soerat kabar Tionghoa Melajoe tercetama Sin
Po di Batavia, telah moeat toelisan - toelisan
tentang itoe perkara.

Tek kie dan Ginnio jang memang ada ber-
langganan soerat kabar, karcean sadja soeda
bisa lantas dapet tace dan merasa heran dan
djoega menjesel sama itoe kedjadian jang me-
njediken.

Bermoela ia ampir tida mace pertjaja sama
itoe kabaran, tetapi satelah ia membatja teroes,
dimana ada diterangin tempat tinggalnja dan
djoega bebrapa perdjalanannja itoe pemoeda

pada waktoe paling blakang, baroelah itoe
gadis bisa pertjaja. Dengen toendoekin ke-
palanja, bebrapa tetes aer mata telah djato di
atas itoe lembaran soerat kabar dengen tida
terasa. :

Tek kie soeda awasin kelakoeannja iapoenja
soedara dengen hati terharoe, tapi sebelonnja
ia bisa oetjapken perkata‘annja, Gin nio soeda
kaboeroe menjingkir dari itoe tempat kerna
merasa maloe dengen enkonja.

Dari itoe roeangan Gin nio masoek di ka-
maraja, disini ia moelai berpikir serta heran
mengapa Liang djin bisa memborosken oeang
toko. la sanget ingin boeat bitjara goena tjari
taoe kemana perginja itoe oeang jang berdjoem-
blah beszr djoega.

. Brangkali Liang djin soeka berdjoedi,* men-
grendeng itoe gadis. ,, Atawa setidanja ia ten-
toe moesti ada poenja laen goela goela jang me-
minta iapoenja tenaga eeang, kaloe tida begitoe,
tida bisa djadi;ia alamken itoe katekoran.**

Tapi biarpoen begimana ia poeter otaknja,
toch djawaban jang memoeasken ia tida bisa
dapetken, lantaran mana Gin nio soeda djadi
oering-oeringan, laloe rebahin dirinja dengen
paras lesoe.

~Boeat dapetken katerangan jang betoel,
akoe tida boleh tida moesti katemoeken sendiri
pada enko Liang djin,** kata lagi itoe gadis.
,,Biar bagimana djoega akoe moesti dateng
tengokin padanja di tempat tahanan preventief,

‘halmana tentoe sadja tida bisa disetoedjoei
oleh mama.

.. Tapi, padanja akoe bisa djoestain, kerna
akoe toch biasa berpergian kemana -mana zon-
der dilarang,'* katalagi si gadis dengen soeara
doeka. ,,Tjoema sadja akoe tida tace bagimana
moestinja boeat djoempahin saorang jang soeda
dipandeng sebagi persakitan, pada siapa moesti
minta perkenannja dan pada siapa moesti
kasi tace lebih doeloe.

.,Apa enko Tek«kie soeka toeloengin itoe?*
‘menanja poela itoe gadis pada dirinja sendiri.
.. Tjoema boeat bitjara dengen teroes terang
padanja, akoe merasa kaberatan atawa sedikit-
nja akoe merasa maloe terhadep padania.”

Seabisnja oetjapken itoe perkatahan, Gin nio
mengela napas pandjang, seaken-aken hatinja
sanget tertindi, kamoedian ia laloe rebahken
poela dirinja.

*
x %

Tjipinang; satoe desa jang pernahnija sebelah
Wetan Mesteer Cornelis, telah djadi terkenal
pada waktoe jang blakangan, kerna mempoe-
njai Gevangenis jang katanja ada teratoer se-
tjara modern. Segala galanja ada terbikin dari
Beton dan besi, tegesnia tida begitoe gampang
boeat sesoeatoe persakitan jang ditempatken
disitoe boeat melariken dirinja, sebagimana
terdjadi di laen-laen Gevangenis.

Dengen iapoenja tembokan jang tinggi dan
bewarna Koening sama pintoe besinja jang

besar, bikin itoe roemah pendjara tertampaknja:
semingkin keren dan serem. Pendjagahan ada
dilakoeken oleh Soldadce seperti dilaen-laen:
Gevangenis.

Seperti memang soeda mendjadi kabiasahan-
nja, pada tiap-tiap minggoe banjak sekali jang.
dateng menengokin sanak familienjajang sama
ada ditahan disitoe.

Diantara itoe sekean banjaknja jang dateng
bezoek (menengokin), disatoe podjokan seblah:
Wetan, ada keliatan satoe nona moeda dengen
satoe boedjang toea, jang ada membawa ba-
rang-barang makanan teroetama roko, siapa
ada menoenggoe dengen sabar sama roepanja.
jang sedi.

Itoelah ada nona Kim nio bersama bibi Sa~
rina, iapoenja toekang toemboek. Nona Kim
nio sabetoelnja tida tace bagimana moestinja.
boeat dateng tengokin itoe pemoeda jang sa-
begitoe lama ia masi tjintai. Tapisatelah mena
dapet katerargannja Sarina, siapa soeaminja
perna ditahan kerna tersangkoet dalem: perkara:
berklai, hingga itoe gadis djadi lantas tace-
djalannja; kerna pikir Sarina ada satoessatoe-
nia orang jang taoe dalem itoe oercesan, maka
Kim nio soeda pake sebagi penganter, sabem
kali ia dateng di Tjipinang.

Kim nio menocenggoe datengnja djam sa-
poeloé dengen tida sabaran, ia rasshin dja-
roemnja lontjeng djalan terlaloe plahan, se-
mentara orang- orang jang dateng teroes
bertambah-tambah, hingga djalanan jang per-

nahnja dimoeka itoe roemah pendjara djadi
penoeh.

Sapoeloe minute lagi maoe djam sapoeloe,
barang-barang makanan jang hendak dikasiken
kepada orang-oramg jang sedeng ditahan moelai
di ambil oleh pengoeroes roemah boei, jang
kamoedian laloe serahken pada orang orang
hoekoeman boeat disampeken ka masing-
masing tempat tahanaanja. Kim nio poen tida
. katinggalan laloe serahken bawahannja.

Tatkala itoe semoea soeda dikerdjahin klaar,
baroelah diparggil namanja sesoeatoe orang jang
hendak masoek menengokin, antaranja ada
teritoeng djoega nona Kim nio.

Kapan jitoe gadis sedeng berhadepan sama
Liang djin dengen satoe pada laen menjataken
kasedihannja, mendadak dateng saorang gadis
laen jang teranter oleh saorang moeda.

Itoe gadis keliatannja sanget angkoe, dengen
matanja jang menjala terang, ia mengawasin
Liang djin jang sedeng bitjara kepada nona
Kim nio. Itoe gadis jang bermoela keliatan
bernapsoe datengnja, koetika meliat itoe ia-
poenja paras djadi berobah moerka, dengen
roepa mengamboel ia telah batalken maksoed-
nja, hanja soeda lantas kombali lagi, maskipoen
Liang-djin soeda panggil dengen roepa goegoep,
toch itoe nona soeda tida meladenin. :

Ia ada Gin nio bersama Soei tong, jang me-
mang sengadja dateng disitoe dengen maksoed
boeat menjelidikin katekorannja itoe pemoeda.

Tapi Gin nio djadi merasa tida seneng, sirik

dan mendongkol, tatkala ia mesampak bahoea
kekasihnja sedemg bitjara dengen eendjoeken
kasedihannja terhadep satoe gadis jang sama
sekali ia belon perna liat djangan kata kenal.

Sambil kretegken giginja itoe gadis naek
autonja, jang laloe diprentah kandarken kom-
bali ka roemahnja. Di itoe sepandjang djalanan,
itoe gadis tida oetjapken sepatah perkatahan,
hanja ia bajangken terces itoe pemandengan
jang baroesan ia soeda liat.

,.Kaloe begitoe, tentoe sadja ia bisa tekor,”
achirnja menggrendeng itoe gadis saorang diri.
,,Kerna ia ada mempoenjai banjak goela-goela
di loearan, siapa tentoe sadja ada bikin banjak
permintahan ini atawa itoe, jang maksoednja
meloeloe boeat garoek orang poenja kantong.*

+Akoe menjesel sekali soeda serahken akoe
poenja hati pada satoe pemoeda jang sebagi
Liang djin,** kata poela itoe gadis, sambil me-
lompat toeroen dari autonja dan masoek terces
ka kamarnja, zonder memperdoeliken lagi pada
Soei-tong. ,,Ini roepanja meloeloe akce soeda
kapintjoek sama iapoenjalaga lagce jang alim,
jang selaloe bisa berpoera poera: ini djoega
roepanja ada djadi hasilnja iapoenja banjak
bergacel dengen prempoean - prempoean jang
renda kwaliteitnja, hingga ia roepanja bisa mem-
perhatiken tabeatnja sesoeatoe prempoean,
dan dengen gampang soeda bisa pikat
hatikoe. Oh, lelaki palsce, lelaki jang pande
berpoera-poera, tetapi hatinja palsoe I**

Sasoedahnja oetjapken itoe banjak perkatah-

an, achirnja dengen aer mata berlinang-lins:ng
ia rebahin dirinja. Nona Gin nio roepanja me-
njesel jang ia soeda djato tjinta pada dirinja
itoe pemoeda, jang dianggep palsoe.

Bebrapa djam ia baringken dirinja disitoe,
kamoedian dengen koenjoeng - koenjoeng ia
bangoen kombali sambil kasih liat iapoenja
paras jang baringas, jang kamoedian ia laloe
berkata: ,, Tapiitoe prempoean siapatah adanja,
apa gadis atawa prempoean djalang? Padanja
akoe belon perna liat, tapi kaloe diliat dari:
gerak - gerakannja, ia moestinja ada satoe
gadis.*’ :

., Akoe koeatir,” menjamboeng poela Gin nio
sasoedahnja ia berdiam szkoetika lamanja..
,.]la tida bedah sebagi akoe, soeda kena ka-
pintjoek dengen iapoenja laga lagoe jang me-~-
parik, jang achirnja nanti mendjadi iapoenja
korban. Tjoba oepamanja akoe kenal padanja,
tentoe akoe lantas dateng padaitoe gadis boeat
kasi taoe mentaliteitnja Liang djin. Ah, tapinja.
soesah djoega, belon tentoe itoe gadis maoe
pertjaja apa jang akoe toetoerken, djangan-
djangan sebaliknja ia nanti menoedoe akoe
kaloearken itoe tjeritahan, tjoema lantaran sirik,
atawa sedikitnja hendak melampiasken kedeng-
kihan hatikoe.'!

,.Sedikitnja memang ada itoe perasahan di
‘hatikoe,”* mengakoe Gin nio pada dirinja sen-
diri. ,,Kaloe bisa akoe hendak bikin sampe
marika djadi saling membentji satoe pada laen;.
sebab kaloe akoe bisa berboeat begitoe, ini

itoch ada mendjadi kaoentoengan bagi dirikoe.‘

Itoe gadis teroes teroesan soeda asa otaknja
mentjari daja oepaja boeat asingken atawa
-sedikitnja singkirken pada saingannja, jang ia
-soeda dapet liat dengen kadoea matanja, sedeng
bitjara pada kekasihnja.

Tapi sampe sabegitoe djaoeh ia belon djoega
‘mampoe dapetken soeatoe daja jang sampoerna,
lantaran mana dengen roepa masgoel ia soeda
ibaringken poela dirinja dengen paras lesoe,
.seaken aken orang jang kepoetoesan akal.



VIL

Insjaflah kamoe seblonnja kasep,
Oepamanja djalan kamoe tida terpleset,
Kaloe ini orang maoe taro perhatian,
Doenia bakal koerang soeara keloehan.

APAN tiga boelan soeda berlaloe dengen:
4\ onder terasa, Liang djin poenja perkara
telah dipreksa oleh Landraad Batavia. Dalem
itoe pengadilan Liang-djin soeda mengakoeh
iapoenja kesalahan dengen teroes terang, hingga
bakim djadi tida terlaloe banjak memboeang
tempo, laloe poetoes Liang-djin dengen satoe
taon dan tiga boelan pendiara, kerdja di dalem:
tembok pendjara, dengen dipotong waktoe di-
tahan, hingga itoe pemoeda tjoema djalanken:
hoekoemannja 1 taon sadja..

Tatkala dapet itoe poetoesan serta di sam-
ping sana ia liat ada berdiri Kim nio di satoe
podjokan dengen paras jang mengenesken,
Liang - djin ampir sadja djato pangsan, tapi
sebagi saorang laki-laki, teroetama merasa ma-
loe disitoe ada berkoempoel begitoe banjak
orang, maka itoe pemoeda soeda bisa kendaliken
perasahannija begitoe keras sabisanja, agar tida
keliatan terlaloe berdoeka.

Kim nio memandeng sabentaran pada mae-

3

kanja itoe djedjaka, kamoedian ia toendoekin
kepalanja sambil soesoet iapoenja kadoea mata
jang soeda mendjadi basa.

,,Nona,* katanja Liang djin dengen saliwatan,
~Kaoe tida oesah sedihin padakoe, kerna satoe
taon toch boekannja satoe tempo jang terla-
loe lama. Koeatkenleh hatimoe dan bersabar
-sabisanja.‘*

.,Ja, akoe poen tida bisa berboeat laen,*
djawabnja si gadis. ,,Tjoema sadja akoe harep
dalem itoe sepandjang tempo, kaoe berada dalem
keslametan dan bisa mendjaga diri, soepaja
kaoe bisa lebih lekas kombali.*’

,,Baek, akoe nanti perhatiken kaoe poe....‘
pembitjarahannja itoe pemoeda soeda terpoes
toes sampe di sitoe sadja, kerna opas jang
menganter, tida soeka kasiken kasempetan lebih
lama lagi pada itoe pemoeda, siapa soeda lantas
didorong ka dalem auto persakitan.

Mara, mendongkol, gemes dan penasaran
telah mengadoek di otaknja Liang djin, jang
diperlakoeken begitoe roepa, tapi apa ia bisa
berboeat, sebab ia toch sekarang tjoema ada
satoe persakitan, jang tida mempoenjai ka-
koeatan boeat membanta, kerna membantah
berarti ia mentjari sakit bagi dirinja; tapi, mas~
kipoen begitoe perasahan hatinja ada sanget
penasaran dan mengoetoek pada itoe opas.

..Ja, beginilah memang ada nasibnja orang
jang mendjadi persakitan, hingga dipandang
sebagi sampa, dianggep seperti raroentoek
manoesia jang paling tida berbarga, jang dja-

ngan sekali sampe dialamken oleh kita poenja
kenalan-kenalan, djangan bilang kita poenja sa-
pnak familie.*

,.Sebaliknja sekarang,’* kata poela itoe pe-
moeda dengen parasnja jang mengoendjoeken
‘kamanjeselan. ,,Akoe baroe tace sampe dima-
na ada katjintahannja dan kadjoedjoerannja
si Kim nio; maskipoen ia tjoema ada satoe gadis
miskin, tapi ia ada kaja dengen moreel jang
tinggi, bermoela akoe soeda pandeng ter-
laloe rendah pada dirinja, jang akoe pandeng
ada rendah sekali kerna iapoenja KAMIS-
KINAN. Sebaliknja dengen nona Gin nio, itoe
gadis millionair jang akoe djoendjoeng di atas
kepala, lantaran siapa akoe sampe moesti alam-
ken ini matjem kesangsarahan; djangan kata
dateng anterin makanan selama akoe ditahan
preventief sedeng mata idoengnja poen tida
keliatan, hingga sampe di sa‘atakoe poenja per-
kara di poetoes. Katjoeali pada itoe harian,
dimana akoe sedeng berbitjara pada Kim nio,
ia keliatan dateng sabentaran, tapi ia soceda
lantas berlaloe zonder mentjari katerangan lebi
djaceh, ia soeda oendjoeken kamoerkahannja
terhadep dirikoe atawa pada si Kim nio, jang
djoestroe berada disitoe.*

., Kaloe sadja akoe bisa poelang dengen sla-
met dan teroetama bisa dapetken pakerdjahan
lagi, kata poela Liang-djin, sasoedahnja ia
berdiam sakoetika lamanija. ,,Akoe tida boleh
loepahin BOEDINJA Kim nio, jang begitoe
besar dan tinggi; akoe moesti kombaliken ia-

poenja pengharepan jang sekean lama dianggep
ilang terbang sebagi awan. Sabisakoe akoe
moesti kasiken ia itoe pengrasahan broentoeng,
jang sebagimana seringkali ada di oetjapken
oleh bibirnja itoe gadis sendiri, jang saben kali
bitjarahin itoe tentoe moesti dibrikoetin dengen
‘senjoemannja jang manis. Tapi herannja, koetika
-akoe soeda berkenalan dengen si Gin nio, akoe
bisa loepahin sama sekali atas kebaekannja
itoe gadis toekang koewe, malah akoe djadi
merasa tida seneng bila djoempahin padanja,
lantaran mana sabisanja akoe hendak djaoeh-
ken dirikoe dari hadepannja. Satoe perboeatan
jang haroes diseselken.*

Liang - djin mengelah napas pandjang,
kamoedian ia berkata poela:

.,Lebih tjilaka lagi,atas kakeerangan adjarkoe,
-akoe soeda mengakoe teroes terang kepada
iboenja Kim nio, jang akoe sekarang soeda
mempoenjai toendangan; ini pengakoean jang
‘sabetoelnja ada sanget menoesoek perasahannja
itoe anak daniboe, sama sekali akoe tida soeka
pikitken, hanja tjoema pikirken akoe poenja
kaenakan sendiri sadja, inilah bisa di amggep
.ada satoe perboeatan biadab dari jang paling
biadab, satoe kekedjeman dari jang paling ke-
‘djem. Apekah akoe nanti bisa dapetken pe-
ngampoenannja iapoenja iboe? Apakah itoe
-orang toea nanti soeka ma‘afken atas akoe poe-
mja perboeatan jang menjakitin poetrinja?‘

Begitoelab Liang - djin soeda menglamoen



Doea Kembang 59

sepandjang itoe djalanan — dari Landraad
Batavia ka Gevangenis Tjipinang — saperdja-
lanan jang tida koerang dari 20 KM. djaoeh-
nja, hingga dengen tida terasa lagi sampelah
itoe auto persakitan di imoekanja itoe hotel
prodeo dari kandjeng Gouvernement.:

*
KR

Tentang poetoesan jang didapetken oleh:
Liang djin, nona Gin nio poen soeda lantas
dapet taoe pada sorenja dari harian poetoesan.
dengen perantarahannja Soerat Kabar.

" Dengen dihoekoemnja Liang djin tida mem-
bikin itoe nona djadi berdoeka, malah sebaliknja
ia djadi keliatan lebih goembira dari pada
seblonnja Liang-djin dipoetoes. :

Soei tong, itoe “pemoeda jang merasa sirik.
hati, sekarang ada dapet koetika jang
- baek. Ia keliatan sering sekali koendjoengin -
roemahnja itoe gadis dan doedoek pasang
omong berdoea-doeahan sampe lama sekali.

Soei-tong jang tzoe npona Gin nio moelai
bentji pada Liang djin, saben-saben ada koetika;-
ja selaloe menoetoerin tentang kadjelekan-ka-
djelekannja itoe pemoeda; tentoe sadja itoe
semoea penoetoeran tida 100pCt bener, hanja
sebagian besar ada isepan djempol belaka.

Soei tong tida perdoeli apa jang ia kataken
ada masoek di akal atawa tida, hanja ia soeda
karang banjak tjeritahan sabisanja boeat bikin.

djelek itoe pemoeda di mata dan koepingnja si
gadis, dengen maksoed soepaja si gadis djadi
‘bertamba-tamba bentjinja. ;

Sebaliknja nona Gin nio jang memangnja
tida begitoe soeka pada Soei tong, mendenger
ditoe bermatjem - matjem kadjelekan, djadi
merasa tjoeriga atas kabenerannja. Tapisebagi
saorang gadis jang tjerdik nona Gin.nio soeda
‘mendengerin sadja zonder njataken pikiran
apa-apa. Djoestroe lantaran begitoe, Soei-
tong djadi anggep bahoea iapoenja segala tje-
ritahan soeda dianggep bener oleh si gadis,
‘hingga samingkin enak [dan banjak lagi Soei-
tong kaloearken lidanja jang berbisa.

.,Memang djoega sedari doeloehan akoe
-soeda hendak bitjara apa-apa padamoe, nona,*
antara laen-laen katanja Soei tong di soeatoe
sore. ,,Berhoeboeng dengen kaoe poenja per-
hoeboengan jang begitoe rapet kepada si Liang
djin; tapi kaloe dalem sakean tempo lamanja
.akoe soeda batalken pikirankoe, itoelah tjoema
kerna akoe koeatir jang kaoe bakal tida maoe
pertjaja perkatahankoe, hingga sampe sekarang.
Menoeroet akoe, memangnja kace sanget tida
satimpal bila dipasangin dengen si Liang djin,
apa poela sekarang, jang itoe pemoeda soeda
mendjadi restantnja pemboeian, apatah kaoce tida
maloe, sebagi satoe gadis millionair menika
dengen saorang jang pernah dihoekoem? Ma‘af,
‘nona, akoe oetjapken ini perkatahan boekannja
dengen maksoed meloekahin hatimoe atawa

menghina, hanja soeda keloear dari hatikoe
jang toeloes.* v

~ .Ja, boeat perkara begitoe, menoeroet akoe
poenja pendapetan,** djawabnija itoe gadis de-
ngen kalm, ,sesoeatoe orang memangnja soeda
mempoenjai takdir sendiri- sendiri, hingga tida
.ada satoe kakoeatan jang mampoe membanta itoe
pengasihan. Memang djoega kaloe menoeroet
kita manoesia poenja kemaoean, djangan bilang
sebagi kita orang jang soeda dewasa, sedeng
anak-anak sekalipoen tentoe tida maoe soesa,
tida soeka terhina dan tida hendak djadi sa~
orang bodo: tapi kaloe itoe soeda memang
mendjadi bagian dan koedratnja, siapatah jang
mampoe merobah itoe?'

Dapet itoe matjem djawaban jang beralesan
dan soesa boeat didjawab, Soei tong jang me-
‘mangnja ada mengandoeng maksoed laen, djadi
kepaksa berdiam, maski begitoe toch ia masih
sadja mentjari laen djaweban jangia rasa bisa
boeat melawan perkatahannja si gadis.

..Bagikoe sekarang,’* menjamboeng poela si
gadis, koetika ialiat jang Soeitong tida mam-
poe menjaoet poela, ,tida bisa berboeat laen
dari pada trima sadja peroentoengankoe, pe*

~ roentoengan apa sadja jang Toehan nanti briken
pada dirikoe, lantaran mana akoe djadi tida
bisa bilang jang akoe bakal poeteesin perhoe-
boengankoe pada Liang djin atawa sebaliknja,
hanja akoe menoenggoe sadja bagimana nanti
.achienja itoe pertoendjoekan jang sedeng di-
maenken oleh natuur.*

Kombali Soei tong sebagi djoega kena poe-
koelan jang djitoe, sambil garoek - garoek.
kepalanja soeda tinggal bisoe dengen toendoek.

,,Kamenjeselan selaloe berada di blakangnia
kita poenja perboeatan, nona!’* achirnja bers
kata lagi Soei-tong, ,.hingga lantaran begitoe,
maka ada baek sekali kaloe saben tindakan jang
diambil, kita berlakoe extra hati- bati,soepaja kita.
tida djadi kliroe dan menjesel nantinja, terce-
tama dalem ceroesan memili pasangan; pasangan
berarti satoe penghidoepan baroe bagi kacem
prempoean, teroetama bagi kacem gadis. Kaloe-
satoe kali marika soeda berlakoe salah, roe-
saklah marika poenja penghidoepan sacemoer
hidoepnja, jalah satoe tanggoengan jang berat
sekali.” :

., Trima kasi, enko Soei tong! Ini memang
ada betoel sekali kaoe poenija pendapetan dalem
ini punt,’* katanja nona Gin nio. ., Tjoema kaoce
djoega haroes djangan klirce, bahoea segala
tindakan dalem itoe soeal, tida sekali-kali boleh
dikerdjahin lantaran dipengaroehin dari fihak
sana maoepoen sini, hanja haroces di lakoeken
atawa dipilib dengen perasahan kalm oleh fihak
jang tersangkoet sendiri, boeah dari ini
matjem - pemilihan sadjaleh jang bisa dirasahin
lezadnja, boekankah begitoe, enko Soei tong?*’

Sekarang ada mendjadi gilirannja Soei tong
jang betoelken pemandengannja si gadis.

Tegesnija, diitoe harian marika berdoea soeda
beroending dengen masing-masing kaloearken
tjenglinja sendiri- sendiri, jang satoe mace lebib.

dbener darijang laen, hinggasampe djaoeh sore
marika baroe keloear dari itoe pekarangan
kebon. ;

Soei tong sambil bertindak poelang, merasa
mendongkol, kerna dalem itoe tempo jang
‘boekannja pendek, ia soeda tida mampoe oe-
tiapken perasahannja dengen berterang, kerna
saben-saben oetjapannja soeda djadi mandek
kerna dapetken djawaban jang djitoe dari
si gadis; dalem itoe sa‘at ia seperti menjesel,
kenapa Gin nio tida dilahirken sebagi saorang
gadis gagoe. kaloe ia gagoe, boekankah
ia djadi bisa berkata~kata dengen lebih laloeasa
zonder dapetin djawaban lagi.

Sepandjangnja ia berdjalan poelang, ia ga-
roek-garoek kepalanja, ia djoega merasa sanget
penasaran pada dirinja, kenapa ‘ia jang soeda
bergaoelan begitoe lama pada itoe gadis tida
mampoe pikat hatinja, sebaliknja Liang djin
jang berkenalan paling blakang soeda mampoe
bikin Gin nio djadi tergila-gila.

,,Ah, boleh djadi si Liang djin ada mempoe-

njai ,,kemat,”” kata poela Soei tong. jang se-
karang roepanja berbalik djadi pertjaja tentang
kemandjoerannja Pah Doekoen, . maka ia

soeda bisa bikin si Gin nio djadi tergila-gila
pada dirinja; tjoba kaloe oepamanja akoe da-
pet taoe pada Pah Doekoen jang mana ia
soeda mintahin toeloengannja, akoe tida sa-
jang oeangkoe brapa poeloe roepia, boeat da-
petin itoe matjem kemat jang mandjoer.”
Sambil berpikir begitoe, Soei tong kadengeran

mengelah napas pandjang, kerna sekarang ia
djadi merasa serba salah sebab ia inget ‘ang
ia ada saorang moeda modern, jang terdidik
setjara Barat, masatah ia moesti pestjaja pada
segala Pah Doekoen kampoengan, jang tjoema
mampoe djoeal loedahnja meloeloe; apatah ia
tida merasa maloe dengen iapoenja pladjaran
dan djoega pada kawan-kawannja, siapa ten-
toe bakal tertawahin dirinja, bila marika sampe
dapet tace maksoednja.

Saking asiknja Soei tong ngelamoen. hingga
ia sampe tida merasa, kaloe roemahnja sendiri:
ia soeda liwatin djaoeh djoega; dam ia baroe
mendoesin koetika iapoenja mamah panggil
dan tanja kemana ia maoce pergi.

Sambil ketawa oeroeng Soeitong soeda me-
ngakoe pada iboenja, bahoea ia boekannja maoe
pergi kemana s mana, tapi saking moeloeknja
iapoenija ngelamoen, makanja sampe roemahnja
sendiri ia liwatin.

Itoe iboe jang tida tace poetranja sedeag
berpikiran bagimana, soeda tertawahin itoe
poetra jang dikatahin terlaloe soeka pikirken
apasapa jang soelit terdjadi.

Bagimana orang moesti ambil poetoesen,
Jang satoe eilok jang laen hartawan,

- Menoeroetin kemaoehannja sang pikiran,
Tapi keada’an minta laen djalan.

APAN keada’an di kampoeng-kampoeng;

teroetama di wijk-wijk Europa telah alam-
ken banjak perobahan dalem waktoe jang pen-
dek sekali; dimana straat - straat jang tadinja
ketjil soeda dibikin besar serta segala roepa
kandaran bisa meliwatin dengen laloeasa, ada-
lah sebaliknja penghidoepan kita manoesia
banjak jang tida berobah, maskipoen sang
djam berdjalan teroes, sang siang bergantian
dengen sang malem selakoe anak-anak jang
sedeng maen petak.

Satoe taon soeda berlaloe zonder dirasaken
terlaloe lama bagi orang: orang jang selaloe
bergoembira; tapi ada djadi sebaliknja bagi
orang-orang jang sedeng di dalem kasoesahan
atawa orang<orang jang sedeng di kroeboengin
kadoekahan, itoe waktoe 12 boelan, seperti
djoega dirasain 12 taon; djalannja sang djam
seperti djoega mengrajapnja sang koetoe poe-
nja plahan. Di antara orang - orang jang ber-
anggepan begitoe, adalah Liang djin jang di-
koeroeng dalem pendjara dan Nona Kim nio
jang terboengkoes sama segala kamelaratan.

Itoe sepandjang tempo 12 boelan, 'dengen
tentoe-tentoe ia moesti pentang matanja sedari
djam 2!/, atawa paling laat-laatnja djam 3
pagi, boeat bikin iapoenja dagangan koewe-
koewe, pendapetan mana boleh dibilang tjoema
tiba tjoekoep boeat ia liwatin hari bersama
iboenja; tjoema ia sekarang ada sedikit senangan,
kerna selamanja Liang-djin dihoekoem iboenja
tida lagi dihinggapin penjakit hingga itoe njonja
toea djadi bisa djoega membantoe sedikit pada

poetrinja. ; 0%

- Pada soeatoe hari, selagi itoeiboe dan anak
sedengnja repot bikin beres dagangannja jang
hendak didjoeal oleh pedagangnija, sakoenjoeng-
koenjoengsatoe pemoeda jang badannja sanget
koeroes, pakeannja mesoem dan ramboetnja pan-
djang bertindak masoek dalem pertengahan roe-
mah. Koetika njonja Koen seng angkat moekanja
dan kabentrok dengen matanja itoe pemoeda,
keliatan itoe pemoeda poenja paras moeka djadi
berobah merah dan lantas toendoekin kepala-
nja seperti orang merasa maloe.

Kim nio jang dapetliat blakangan pada itoe
tetamoe, soeda lantas memboeroe dengen ber-
treak: ,,Oh, enko Liang diin!*

Sesoenggoehnija itoe pemoeda memang ada
Liang djin sendiri. jang itoe hari baroe keloear
dari pemboeian Tjipinang, kerna soeda - abis
hoekoemannja. !

Waktoe keloear, ia djadi merasa bingoeng,
ia tida taoe pada siapa ia moesti koendjoengin
paling doeloe, sedeng maoe poelang di roe-

mahnja, ia. memangnja soeda tida mempoenijai
roemah lagi. Sementara pada kawan-kawannja
ia rasa pertjoema sadja boeat ia koendjoengin,
kerna selaennja itoe kawan-kawan tentoe tida
ada di roemah, djoega dalemitoe limabelas boe»
dan lamanja, ia tida perna liat satoe sobatnja
maskipoen jang paling baek dateng koen-
.djoengin padania. :

. Sasoeda ia berpikir sabentaran, ia djadi
dapet pikiran boeat koendjoengin roemahnja
Kim nio paling doeloe, siapa ia pertjaja tentoe
bakal trima kedatengannja dengen tangan ter-’
boeka. Betoel ia merasa maloe dengen iboenja
-si nona, tetapi ia soeda ambil poetoesan boeat
berloetoet pada itoe orang toea, goena minta
ypengampoenannja atas iapoenja ‘perboeatan
jang soeda-soeda.

Tapi zonder merasa, koetika matanja ke-
ibentrok dengen mamanija si gadis, seperti djoega
orang jang kena dihypnotiseerd, zonder
mampoe oetjapken sepatah perkatahan ia
djadi - toendoek dengem hatinja berdebaran
keras. Koetika denger pertanja‘anmja si gadis,
geperti djoega orang jang baroe sedar dari
tidoernja, dengen koetjek « koetjek matanija,
ia mendjawab:

»Ja, nona Kim nio; apatah akoe masi ada
itoe harga boeat indjek kaoe poenja roemah
dan doedoekin kaoe poenja kocsi?*’

,,Oh, enko Liang djin, kaoe djanganlah bitjara
begitoe, sebegitoe lama akoe masi berpapas,
sebegitoe lama djoega akoe poenja persobatan.

terhadep kaoe tida aken berobah, biar bagi-
mana djoega laen orang aken anggep dirimoe,.
otang hinaken padamoe,* djawabnja nona Kim:
nio dengen soeara tetep, tetapi keliatan sedi.

,Oh, Kim! kaoe poenja hati ada terlaloe
bersi dari apajang orang mampoe bilang bersi,.
akoe menjesel atas perboeatankoe jang soeda-
soeda. Soekalah kaoe kasiken akoe koetika boeat-
petbzekin itoe, nona?“ kata poela itoe pe-
moeda .jang keliatan tida koerang sedinja. Dan:
berbateng dengen itoe, Liang djin soeda madjoe-
bebrapa. tindak, ia dateng sampe deket sekali
pada korsinja njonja Keen seng dan kamoedian-
lantas djatoken dirinja betkoei, sambil kata:

~Oh, entjim! Akoe dateng disini adalah-
perloenja boeat minta kaoe poenja pengam-
poepan, apa soekalah kiranja kaoe ampoenin .
akoe poenja segala kadosahan, jang akoe soeda-
meloekahin hatimoe dan hati poetrimoe, jalah
perboeatan jang akoe sama sekali tida sengadja,
hanja akoe soeda terlaloe menoeroetin pengra- .
sahan hatikoe jang moeda, jang koerang pikir.‘*

Njonja Koen seng jang memang ada berhati
sabar, satelah liat begitoe, sambil boeroe boeroe-
angkat bangoenin itoe pemoeda, ia ketelken
bebrapa tetes aer matanija.

..Soeda, baba Liang djin, entjim soeka am-
poenin kaoe poenja kesalahan itoe, entjim:
djoega tace bahoea kaoe soeda kliroe dari
lantaran kaoce masi: terlaloe moeda, hingga
segala apa kaoe pandeng terlaloe enteng, tjoema:
sadja entjim harep, dari moelai sekarang ka-

«depanin, kaoe soekalah berpikir lebih pandjang
iboeat kaoelakoeken segala tindakan atawa se-
.gala pakerdja‘an, soepaja kaoe tida alamken
ilagi keada‘an jang seroepa ini.* :

.. Trima kasi, 'ntjim! Akoe nanti perhatiken
kaoe poenja sesceatoe pesenan," djawabnja

_ iLiang-djin-sambil bangoen berdiri.

Kim nio silahken Liang djin doedoek dan
minoem kopi, jang begitoe lekas ia -soeda se-
.diaken di medja dengen bebrapa foepa koewe
‘jang ia ada bikin: ‘ e
" Dengen roepa maloe-maloe itoe pemoeda
:jang sekarang keliatan djadi lebih toea bebrapa
itaon dari sabetoelnja, telah itjipken itoe ma-
kanan jang soeda disoegocken oleh gadis jang
:soeda perna disia.siaken olehnja.

Di itoe sa‘at, ia djadi lebih lebih lagi me-
.moedji atas katinggihan moraalnja itoe gadis
dan mamahnja. la pertjaja bila laen gadis
jang ia perna bikin begitoe roepa, tentoe tida
‘bakal trima lagi dirinja dengen tjara begitce
manis; maka sambil minoem kopi, ia merasa
menjesel dan marahin dirinja jang soeda begitoe
.gampang permaenken diri orang,

: ¥*¥ -

Kerna baroe poelang dari hoekoemar, zonder
mempoenjai pakerdja‘an jang tentoe, maka
Liang-djin djadi tida brani ambil roemah sendiri.
Atas moefakatnja njonja Koen seng. Liang djin
soeda dibriken tempat menginep di pertengah:
.an roemahija itoe toekang  koewe.

Dengen radjin Liang djin mentjari pakerdja--
an, jang achirnja, kerna pertoeloengannja:
Toeban Jang Maha Koeasa, ia bisa djoega
dapetken pakerdja’annja pada sala satoe firma
Inggris, jang berdagang export Kapok dam:
goela ka loear negri.

Kerna memangnja Liang djin ada saorang
tjakep dalem segala roepa pakerdja‘an, tida
heran kaloe dalem itoe firma ia soeda bisa‘
dapetken salaris jang bagoes djoega.

Sekarang Liang djin keliatan djadi lebih per-
lente, tida lagi keliatan mescem seperti per-
tama kali ia dateng di itoe roemah.

- Tapi dalem keada‘an begitoe, kadang-kadang:
di otaknja telah berbajang poela parasnja, laga-
laganja dan katjentilannja Gin nio, itoe gadis
millionair, jang soeda loepahin padanija.

Dalem ngelamoennja, ia tida pertjaja kaloe:
Gin nio soeda bentji padanja, banja kaloe be-
gitoe lama ia soeda tida perna koendjoengin:
atawa mentjari taoe pada dirinja, itoelah me-
loeloe tentoe ada larangannja iapoenja mama,.
jang memang sedari pertama kalinja keliatan:
tida begitoe soeka padanja.

Dengen beranggepan begitoe, plahan‘plahan»
tetapi tentoe, pikiran koerang baek di hatinja
Liang djin soeda timboel kombali. Ia ada niatan
boeat tjoba-tjoba djoempahin dirinja Gin-nio
di satoe tempat jang tida terlaloe banjak orang..
dengen maksoed boeat bitjara apa apa dengen-
laloeasa. Tetapi itoe kans janrg ditoenggoe-
toenggoe sabegitoe lama belon djoega bisa:

kesampean, hingga itoe kainginzn selaloe ter-
toenda.

Sementara itoe, bila saben - waktoe poelang
di roemahnja nona Kim mio, ia djadi berbalik
. ingetan laen. la liat bagimana perloe dan te-
laten itoe gadis menjediaken dan mengoeroes
japoenja sekalian keperloean, hingga melebihin
dari pengoeroesnja satoe sobat sadja.

Liat itoe semoea, dan dibrikoetin djoega
dengen tjara-tjaranja njonja Koen seng terhadep
dirinja, Liang djin djadi tida bisa tida, sebagi
iapoenja kewadjiban jang sasoetji- soetjinja,
ia moesti ambil dirinja nona Kim nio sebagi
japoenja istri atawa kawan hidoep boeat se-
lama-lamanja.

Begitoelah, berhoeboeng dengen keada-
an hidoepnja jang meminta begitoe, Liang
djin diadi trima baek boeat menika pada Kim
nio. Pesta pernika’an soeda dibikin Jengen se-
tjara saderhana dan idikoendjoengin djcega
oleh Tek-ki, Soei-tong, Kim-san dan nona Gin-
nio, siapa dengen oetjap-oetjapan jang separo
menjindir, soeda hatoerken slametnja dan ber-
doa atas kabercentoengsnnia itce sepasang
soeami istri dalem selama hidoepnja. Sampe
djaceh malem itoe pestahan jang maski tida
terlalce rame, tapi ada tjoekoep bergoembira
baroe boebaran, hingga bikin ini tjeritahan
poen djadi

TAMAT.



Bajangan penghidoepan.
TERATE DAN MAWAR.

Oleh: Bhe Khuoen Dumg

MAWAR:

Tecate, kenapa kaoe ’gifoe poetih zonder rawatan,
Begitoe poetih moeloes, tida tertampak satitik kotoran,
En toch kaoe tinggal berdeket sama loempoer,

Kotoer dan bersih tidalah sampe tertjampoer.

Kaoe tida ditaro dalem vaas jang indah,

Tiada diberiken pada laen orang sebagi tanda,
Tapi kaoe poenja keada’an seama akoe berbeda,
Kendati akoe terpoedja dan terindah.

Banjak orang memandeng padakoe,

Tapi kemoedian akoe dianggep biasa,
Soenggoeh apakah jang mendjadi dosakoe,
Sampe rasa hatikoe begini tersiksa.

TERATE:
Mawar, kaoe terpelihara dengen terliti,
Merasa diri bangga soedalah pasti,
Angkat moeka memandeng matahari mati,
Lekaslah lajoe ada hasilnja di hari nanti,

Akoe poenja akar tersemboeni dalem loempoer,
Merasa diri djelek, tida sempet becpoepoer,
Heran, itoe loempoer memberi akoe tjahja terang,
Dari doeloe sampe sekarang.

Kaoe poenja warna jang merah,

Bikin orang soeka sebentaran,

Kaloe warnanja soeda ketjetjeran,

Orang balikin badan padamoe seperti marah.

Maka djikaloe koe boleh memberi nasehat,
Jang akoe rasa sama sekalitida djahat,
Djangan kaoe lekas mendjadi tersesat,
Pada poedjian jang datengnja begitoe pesat.



R

Satoe hibperan.

(Spec[al dltoells boeat penoelis -,,OH.,....... .IBOE", Pengh: Febr; '38)

Oleh: — Lie Pik Yang, Red]otangan

.Sdr:, di mana ada penghidoepan, dt sitoe ada kematian,

Dan dimanaada kasenengan, di sitoe ada kasengsau an*
Ttoelah memang mendjadi doenia poenja kemaoehan,
Dan ,Allah“, dengen tertip lakoeken pembagian.

Kaoe mengeloeh sdr:, kerna di tinggal iboemoe jang
tertjinta?

dtoelah menandaken, kaoe satoe . anak ,,QEHAUW“

adanjg,

‘Tapi sebalxknja sdr:, satoe hal," kaoe soeda tida inget
poela-

Bahoea, tida goena kaoe koetjoerken begifoe banjak
aer mata.

Palingbetoel sdr:, kioe moestiloepaken itoe kadoekakan,
Dan bekel apa jang perloe goena menempoeh penghi-
doepan,
Satoe kali menang, kaoe aken bisa babat itoe djalanan
boentae,
Boeat hisa berdiri di atas itoe kebroentoengan selaloe-

Djanganlah selaloe sedihin wafatnja kace poenja iboe, .
Jang soeda brangkat ka itoe sorga jang ka toedjoe,

Kerna, siapajang soeda brangkat . ...mati,
Berarti, mendapet katentreman . ...sedjati.
bl



Djangan poetoes harepan.
(Dihatoerken pada Soedara Oey di Cheribon)

Oleh: Liauw Chien Koang.

Padamoe, soedarakoe jang sanget tertjinta,
Akee maoe bitjara dengen senjata-njata,
Aer moekamoe banjak berobah, maski tida di-
: kata,
Roepanja kaoe sekarang. terlibet dalem tjinta.

Kaoe terlaloe perhatiken kebroentoengan,
Jang masih keliatan dalem bajangan,
Dengen tida perdoeliken banjak sandoengan,
Hingga bikin tjoepet segala pemandengan.

Maka itoe, djagalah segala kaoe poenja tindakan,
Agar kaoe djangan sampe djadi brantakan,
Kapan kaoe gagal, djangan anggep itoe seksa’an,
Kerna soesah dan senang tjoema ada satoe
perasa’an.

Siapa jang memetik boengah, moesti taoe doe-
: rinja,
Maka itoe djanganlah kaoe mendjadi hati perih,
Beladjarlah tebal iman boeat bisa berdiri,
Dengen djato bangoen, orang nanti kenal diri?



TAMAN”“’KE’I"AWK”

PBNOﬁNGGANG KOEDA ]ANG
' TERHALANG

»Itoe semoea kaoe jang salah, binatang!
/Apa sebab kaoe lari di blakangnja itoe koe-

«tjing 17"



MOEKA SIALI

.Kaloe orang selaloe bermoeka asem....

I

ia tida aken bisa dapet banjak sobat........

,O, nee, orang begitoe lebi baek dilempar

ka dalem telefooncel!”



DJADI S, .

(Njonja dari satoe lelaki jang gila befnang):
Akoe toch soeda bllaﬁg jang kaoe tida boleh

terlaloe -lama di dalem aer?!’”




SOERAT ANTJEMAN.

,Saia dateng kemari maoe minta perlinz
doengannja politie, sebab saia ada trima satoe
-soerat antjeman’ .

Politie: .Apa kaoe djoega bisa kasi sedikit
katerangan siapa kiranja itoe pengirim ?”

,.Tentoe sekali, toean, itoe ada. dari kanx
toor belasting 1" i




OETJAPAN ORANG TERMASHOER.
c—————————————————}

Tentang kaja dan miskin.

Kekajaan dan kahotmatgn ditetepken oleh
nasib, sesoecatoe orang haroes menantiken
waktoe datengnja.— Pepata Tionghoa.

Hati baek dan nasib baek bikin orang alam-
ken kekajaan dan kahormatan di hari toea.—
Pepata Tionghoa.

Istri, kekajaan, anak, kadoedoekan semoea
soedah ditetepin di moeka.— Pepata Tionghoa..

Kekajaan manoesia sama tida tetepnja dengen
awan dan angin di oedara.— Pepata foea.

Kaja atawa miskin selaloe moesti goembira;.
soenggoeh gendeng orang jang tida bisa ter-
tawa dalem segala hal. — Pepata Inggris.

0 Kekajaan riasken roemah, kabedjikan riasken
atin manoesia.— Tay Hak.

Sekalipoen kamiskinan boekan satoe noda,
ia toch dimana-mana diasingken, seperti orang
tida maoe deket sama orang berdosa, sedeng
banjak kadosahan jang ditrima baek dalem
pergaoelan.— Pepata Blanda.

Apa artinja kemelaratan? Saja maksoedken:
boekan kemiskinan jang sering dioetjapken
oleh orang - orang jang poenja pentjarian lima
atawa anem riboe roepiah satoe taonnja, tapi
selaloe bilang ia tida bisa tjoekoep, tapi betoel-
betoel kemiskinan atawa lebih teges kasangsa-
raan jang heibat, jang memaksa kita selaloe
pake pakean itoe - itoe djoega, sampe tida kat
roean matjemnja, jang memaksa kita tida koea-



bajat penatoe, jang bikin kita selaloe maloe
pada diri sendiri dan djalan dengen toendoek-
kin kepala dari pada angkat dada serta merasa
tida bergantoeng pada siapa djoega, itoe ma-
tjem kamiskinan jang saja maksoedken disini.

Itoelah ada satoe koetoekan jang berat me-
nindes angen - angen moelia, itoelah ada pe-
njakit batin jang bikin borok pada hati ma-
noesia jang baek - baek, hingga itoe manoesia
djadi mengiri, oering - ceringan dan sering di-
bikin sendjata.— Marie Corelli.

Siapa jang poenja kekajaan tida menjotjokin
dirinja ada sama djoega spatoe jang terlaloe
besar atawa terlaloe tjioet boeat kakinja, hingga
ia bisa kasleo atawa djalan pintjang —Horatius.
1 Kaloe saorang kaja mati, pendoedoek dateng
dari kanan-kiri, sedeng pada pengoeboerannja
orang miskin, ampir tida ada satoe pendita
soedi dateng.— Pepata Latin.

Pada kekajaan ketjil selaloe masih ada ka-
koerangannja. Orang jang temaha tida bisa
merasa poeas.— Horatius.

Melaenken jang poenja banjak oewang sadja
jang dapet lagi oewang. Kekajaan tjari kekaja-
an lagi.— Martialis.

%( 0 Toehan jang beriken kekajaan padakoe dan

"Toehan jang ambil kombali. Poedjilah nama
Toehan. — Job.

Kekajaan jang didapet dengen tida halal,
toeroenan jang katiga tida bisa itjipken ke-
broentoengan dari sitoe.— Pepata Latin.

Siapa jang maoe kaja, ia ingin dapetken
itoe kekajaan dengen tjepet.— Juvenalis.

Kekajaan kasih ‘terlaloe banjak atawa terlaloe




sedikit pada: manoesia, hingga djarang jang
_bisa merasa: poeas. — Martialis:

0 Ada: lebih gampang saekor onta masoek di
\lebang: djaroem: dari pada orang kaja masoek
keradjaan' Sorga.— Matthew.

/, Semoet - semoet tida. taoe paranin sarang
semoet jang kosong; begitoe djoega djarang
sobat: koendjoengin roemah dari orang jang
djatoh. miskin.— Ovidius.

Pada kekajaan: semoea mendesek dan: meng-
gandol, ah, itoe orang-orang miskinl — Goethe.
© Saorang boediman tida koempoelken: harta.
Semingkin banjak ia goenaken prikabedjikan-
nja boeat laen.orang poenja kapentingan, se-
mingkin: tambah kekajaan hatinja. Inilah dja-
lanan. kepada Toehan, kerna ia: bergoena dan
tida: meroegiken sesama manoesia.— Lao. Tze.

Kaloe dalem perdagangan, soedagar-soedagar

jang pande hargaken. tanah: dan milik ada be-
gitoe tinggi, sedeng itoe semoea bisa roesak
boeat perkara ketjil sadja, tentoe harganja
prikabedjikan lebih tinggi dari itoe segala: ke~
kajaan,. kerna kebedjikan tida bisa: dirampok,
terbakar atawa keleboe dan djoega tida djadi
kalang - kaboet kena angin ~riboet. Kekajaan
jang sedjati adalah merasa poeas sama bagian-
nja sendiri, tida sekaker dan tida merasa kar
hilangan dan dioega tida mempoenjai banjak
ka-inginan.— Cicero.
» Meniroe: laganja orang kaja boeat orang
miskin: ada: sama: dengen saekor kodok jang
pelemboengken dirinja boeat dipandeng: sabe-
sar sampi.— Franklin. ! :

Dialah hartawan, siapa jang poenja peng-



hasilan ‘lebih dari pada apa jang ia keloeatken
dan .dialah miskin, siapa jang keloearken lebih
banjak dari pada penghasilannja. — :Bruyere.

Akoe poenja kakajaan terdiri boekan dari
banjaknja akoe poenja milik, tapi dari sedikit-
nja akoe poenja kainginan ‘(katemahaan).— iJ.
Brotherton.

Ia bener-bener hartawan jang goenaken ke-
kajaannja tjoekoep boeat perkara amal.— Sir
T. Browne.

Lebih bertarnbah kekajaan, lebih keras orang
bergoelet boeat djaga itoe.— Whately.

Segala kekajaan jang kita pikoel dan segala

- kasenengan jang kita alamken kita tida bisa
bawa keloear dari ini doenia seperti djoega
kita tida bisa woedjoetken apa jang kita im-
piken. — Bonnell.

Tiap-tiap manoesia ada kaja atawa miskin
bergantoeng sama iapoenja imbangan antara
japoenja kamaoean dan kanafsoean.— Johnson.
'/ Dijanganlah terlakoe kikir, kerna kekaja'an
itoe ada poenja sajap. Ia bisa melajang. pergi
dengen zonder bisa ditahan dari kita dan ‘se-
ringkali kembali lagi dengen bawa kawannja
lebih banjak.— Bacon.

- U Siapa jang merasa poeas dengen milik jang
paling sedikit, ia jang sebetoelnja boleh dina-~
maken kaja, sebab kapoeasan hati itoe ada
prangi - kemakmoeran jang sedjati. — Socrates.

Kekaja'an -ada sebagi oeler jang tida bisa
bikin tjilaka pada siapa jang bisa pegang, tapi
bisa melilit dan gigit pada orang jang tida bisa
goenaken itoe dengen betoel.—St.Clement,




Djalan satoe - satoenja
aken beroleh kaoentoengan dengen
lekas dengen risico ketjil jalah dengen
membeli :

Loferii Oewang Be.;’ai

jang menggenggem kaoentoengan
poeloehan riboe roepia.

Tjobalah toean poenja peroen-
toengan sekarang, siapa taoe toe-
an poenja bintang lagi terang dan

* bisa tarik prys besar.

